
Hebrew K'uyalhdukne Buts'o
K'eyiguz-i

Andit 'udek'ez dzin whe Yak'usda duYe' 'en be
nebulh yailhduk

1Lhat-un 'ink'ez lIhelhts'un un'a, niz hadodanzut,
Yak'usda be nus hoo'enne, 'enne bube netsoda'ne
bubulh yailhduk.

2 'Et njan 'andit 'udek'ez dzin whe Yak'usda
duYe' 'en be nebulh yailhduk. 'En za 'uja ooBa
ndai la yut'i-i, 'i ts'iyawh ooch'e’ yutileh, 'et whuz
un'a ooBa yutl'ahon'ai. OoYe' 'en be 'uja ts'iyaitsuk
‘uhdonla.

3'En za 'unt'oh ooBa ye dizti'-i, 'i whunénulhtun.
'Ink'ez ooBa dant'oh la, 'et ooYe' 'en soo ts'ih'un
yundult'oh. Ndai la 'uhdonla, ooghuni ulhtus-i
be yalhduk-un, 'i be ndulcho hoontun. 'En za
'uja, nelubeshi 'i ts'iyawh neba yuna'alhde. 'Et
hukw'elh'az 'et yak'uz ts'e Yoodoghun ncha-un, 'et
nailhni ts'e yughu natl'adida’.

4'Ethuwa lizasne buba nus ncha-un 'unt'oh. Ndi
boozi' oogha idilts'ut-i, '1lizas buboozi' ba nus dizti'

whé 'unt'oh. 'Et 'uhoolcho whe buba ndo 'unt'oh.

Yak'usda ooYe' 'en lizasne buba ndo 'unt'oh
> Ndiz un'a nja duhoont'oh, Yak'usda 'aw 'il-

hoghun lizas 'et ndulhtbudinel,
“Nyun sYe' 'int'oh.

'Inka 'andit dzin sYe' sinli',

whuz un'a nyoozuszi.”
'Ink'ez njan cha Yak'usda "utni,
“En ba 'uBa tisdleh

'iInk'ez si sbha sYe' tileh.”
6'Ink'ez 'udechoo whuzdli-un, Yak'usda doo cha
ndi yun K'ut neitalhtelh whe 'et ndutni,
“Yak'usda oolizas,
‘enne ts'iyawh hits'u teni' noolhdzin.”
7'Et dulizas bughu yalhduk whe nja dutni,
“QOolizas nilhtsi k'un'a 'ubinla.
'Enne yuba 'ut'enne 'uhint'oh
'ink'ez kwun nudunat-i k'un'a nabulhtsi.”
8'Ethoonts'iduYe' yughu yalhduk whe ndiz un'a
'et ndutni,
“O Yak'usda nts'e la whulerwe inli-un,
t'1 'ilhiz wheni' unt 'oh.
'Ink ez ts'ith'un un'a k'une' whutal'en.
9Ts'ih'un 'uhoont'oh- -un za hukw'entsi',
"Uk"nulhe'ust'en-i, '1 oots'u dintni.
'Et huwa O Yak'usda,
nYak'usda ndi khe 'ilho didowh-i,
'1 dune be ba ts'odilhti'-i 'unt'oh,
'1 gha budzi hoont'i',
'ints'u ditnine buba nus lhai be nyulhtlo.”
10 Ink'ez 'udun cha ooghuni 'uk'eguz whe ‘et
ndutni,
“Moodihti nyun 'udechoo whe' whudit'en ‘et
whuts'un, ndi yun cha inla.
Nla be yat cha 'uhdonla.
11'T ts'iyawh gak whutdleh,
‘et hoonts'i nyun 'ilhiz wheni 'int'oh.
Ndailainla-i, 1'ants'inaih 'ujut 'ulhih te whuz

un'a 'uwhutanelh.
12'Ink'ez nahuyltsuz i, 'i k'un'a lhendntantelh,

'Ink'ez 'uyoo natidleh.
'Et hoonts'i nyun whuz un'a za 'et ndint'oh.
Nye yus k'ut 'aw whulatanalhuhdo'oh,”
Yak'usda 'et duyulhni.

13 'Et hoonts'i Yak'usda oolizas 'aw 'ilhoghun
hoonts'i 'et njan dulh budinel,

“Nch'az ditnine ts'iyawh nke buk'ut natalhyis-un
mba butisdlelh.
'Oh de 'et whuts'un 'et duhooja de,
nailhnih ts'e sughu tandalh.”

14 'Et ndiz un'a nja duhoont'oh, ndunne liza-
sne, 'enne nududeh 'ink'ez be 'ustlene 'uhint'oh.

Yak'usda whébalh'a' 'et de la mbene la ndi bé
uzdujis-i nets'u tikulh, 'et huba neba ne'ut'enne

'uhint'oh.

2

Ndi 'ilhiz be ts'ukhutinalh-i, whulazdootnih ju-
nih

1'Et huwa Yak'usda ooghuni ndet la whulh
Uzdants'o-un, 'et soo ts'th'un un'a ts'uhotun 'ink'ez
nedziyo nets'u ho'alh doo kala ookw"ine' ts'ut'en-
un whulazdootni.

2'Et'oh da' ndaila khunilizasne, 'enne Yak'usda
ba yahalhduk, 'i khuni ts'iyawh 'ilhiz wheni "utni.
'Ink'ez mbene la ndi khuni hidutats'o hukwa
lhe'nizunne 'ink'ez K'uyuyusne, 'enne hoontsi'
k'un'a buba k'elha whuzdli'.

3 'Ink'ez ndi whe uzdujis-un, 'et hooncha whe'
hoont'oh. 'Et ts'iyawh neba 'ants'i 'uhoont'oh
de, 'et de 'enne buk'un'a neba k'elha whutaleh.
Nemoodihti ndi yun k'ut nuséya-un, 'et whuts'un
ndi whézdujis-un howu yalhduk, 'ink'ez ndunne
mbene la whuddants'one, 'enne ndi khuni ts'iyawh
whunehunilhtan et ts'ith'un 'uhoont'oh.

4 'Et lhat-un hoolhtus-un huwa 'it'en-un tune'
hust'en, 'ink'ez nts'en'a la Ndoni hukwa' ninzun



Hebrew K'uyalhdukne 2:5 iv Hebrew K'uyalhdukne 2:9

k'un'a butl'a hodn'ai, whuz un'a mbene la neb-
ulh yalhdukne, 'enne Yak'usda bubulh 'ut'en
whe whunéhunilhtan daja nehudéni'-un ts'ih'un
‘uhoont'oh.

Yak'usda ooYe' lizasne ‘atsulyaz buba nyo 'ant’e’
5 'Et njan howu yats'ulhduk ndi 'andit-i yun 'i
ookw'uzdutalts'ilh huwa, neba whuz de hoolts'ulh,
'et Yak'usda 'aw lizas 'udedo 'uhoot'e’ lhubudinel.
6'Et hoonts'i 'udun cha 'uk'ehooguz-un whe 'et
ndutni,
“Dunene di hinli whe' hint'oh?
Yak'usda di ha bughu nuni ninzut?
K'us dune ye' di ha ooghu tanleh?

7'Atsulyaz huba lizas an nyo 'unt'oh silhtsi inle'.
'Unt'oh-un silhtsi 'ink'ez whe dizti'-un,
‘et cha ootl'ahoOn'ai.
Ndai la nla be inla-i,
‘et ts'iyawh whe whando "ant'oh-un oogha
Oonin'ai.
8 Ts'iyaitsuk ooke t'ah neninla yumoodihti

oole' ha.” ] _
'Ink'ez ndi ooke t'ah neninla-i, 'aw hoonliyaz

yit lhe'inel. 'Et hoonts'i t'ets'oninzun 'awhuz
ts'iyaitsuk ooke t'ah nelhuskat.

9'Et hoonts'i mbe la 'atsulyaz huba lizas an nyo
'unt'oh yulhtsi-un, 'en uznilh'en. Sizi 'en 'unt'oh.
Dzoh nusuzut whe dazsai 'et huwa soo 'unt'oh-un
yulhtsi 'ink'ez whe dizti'-un, 'et cha yutl'ahon'ai.
'Et whuz un'a Yak'usda ye unzoo-i, 'i be ts'iyanne
buba dazsai.

Yak'usda ooYe''en ghalhane Yak'usda ba 'uduné'
dudulyane huzdli’'

10 'Et Yak'usda 'en gha ts'iyaitsuk 'uhoont'oh,
'ink'ez ts'iyantsuk oots'u hahonkat. Lhane
duduzkeh Sizi whe dizti'-un, 'et butl'a Ooti'alh
hukwa' ninzun. Sizi 'en whezdutijih-un neba
tso nuya-un 'unt'oh. 'Et huwa Yak'usda 'en ooba
ts'ith'un 'uhoont'oh whe Sizi whe dzoh nusuzut-un,
‘et 'i gha ts'ith'un "'ulya-un suli' yulhtsi.
11'Et mbe la Yak'usda ooba 'uduné' dudulti-un,
'ink'ez mbene la Yak'usda ba 'uduné' dudulyane
cha wheni ts'iyawh lhgha za' 'uts'int'oh. 'Et whe
Sizi 'aw hukwaya lhiloh whe sulhutsinke netlhni.
12'Et whuz un'a duB4 'uyulhni whe nja dutni,
“Nyoozi' 'uwhulhni-un,
'1 ghun sulhutsinke budutésnelh.

Yak'usda ooba 'ilhunaoodulhne butoh,
mba whudutasti' whe mba tisjun.”

13'Ink'ez doo cha diz un'a nja ndutni,

“Si, oot'aniuntistan.”

'Ink'ez doo cha za ndiz un'a cha ndutni,

“Nja si "ust'oh.

Mbene la ts'oodunne Yak'usda sgha buninlane,
‘enne cha ts'iyawh sulh "thint'oh.”

14'Et wheni yinka dune ts'inli neyust'e 'i 'uskai'
bulh 'ulya. 'Et huwa Sizi Gri ooyust'e wheni
nek'un'a 'unt'oh. 'Et whe tulalhgus k'ut neba
dazsai-un, 'i be ndun yé datitsah-i ye ulhtus-i ut'i-
un, 'en yuch'a' nilhde, 'en netsudule "'unt'oh.

15 Mbene la ndi yun k'ut khunane, 'enne dzin
totsuk dahutitsah whe hunuljut, 'et huwa netsud-
ule dude 'ulhnane ubulhtsi, 'enne ts'iyawh Sizi
Gri tulalhgus k'ut dazsai-un, 'et whe 'et whuch'a
nabuzdla.

16 'Ink'ez 'aw Sizi Gri lizasne la tit'elh huwa iloh
whusainya, 'et k'us Abraham ts'u haindene, 'enne

bula tit'elh, 'et huwa whusainya.

17 'Et huwa dudulhutsinke k'un'a ts'iyantsuk

whuz un'a dune k'un'a 'oolneh huba' hoont'oh.
'Enne buba lubret 'uk'enus dizti'-un tileh, 'et
whe Yak'usda ooba bugha te'ninzun 'ink'ez 'aw

bula dootnih ait'oh. 'Et whuz un'a Yak'usda
ooba ne'ut'en. 'Et buba dazsa1 -un huwa lubeshi
'ulh'enne Yak'usda buba 'un whutoolhdilh, 'et de
soo cho buka naitat'elh.

18 'Et neMoodihti Sizi Gri lhat-un whe 6olhdzai,
'et whe dzoh nusuzut. 'Et huwa mbene la
Oolhdzaine, nts'en'a bula tit'elh-un t'ewhuninzun.

3

Sizi Griyuladootnih ait'oh-un 'unt'oh

1 'Inka sulhutsinke, nohni Yak'usda ooch'e'ne
ahli, 'ink'ez soo hoonzoo hukw'un'a ndi yun k'ut
dolhts'i 'et nohts'u hukwa' ninzun. 'Et huwa nohni
ts'iyawh Christ, Sizi ts'utni-un, 'en za ooghuni
zahtan 'ink'ez 'en k'un'a 'ooht'e’. 'En whel'a-un
'unt'oh, 'ink'ez be neba 'alha' hoont'oh-un, 'et huba
neba lubret 'uk'enus dizti'-un unli.

2 'Et whuz un'a Yak'usda 'utahdyalhti. 'Et
huwa nts'en'a la yuts'u hukwa 'utni, 'et ts'iyawh
lhadodinla. Nts'en'a la Yak'usda Moses duyoh
datit'elh 'et yuts'u hukwa' ninzun-un, ts'iyawh
ladodinla. Sizi 'en cha Moses k'un'a 'unt'oh.

3Nts'en'a 'uhoont'oh mbe la yoh 'uwhulh'en-un,
'en yoh whanus dizti'-un 'unt'oh, 'et whuz un'a za
Sizi Gri Moses anus dizti'-un 'unt'oh.

4'Et yoh totsuk Ihenyoone "uhdonla, 'et hoonts'i
Yak'usda 'en za ts'iyantsuk 'uhdonla.

> 'Ink'ez Yak'usda ooyoh ts'e Moses 'en ooba
‘'ustle-un unlj, 'ink'ez Moses ts'iyawh lhaoodinla.
'Et whuz un'a 'en ghun ts'iyaitsuk lhadodutatneh,
'et de nts'en'a la Moses dat'en inle'-un, whunenul-
htun Yak'usda dawhutanelh t'ets'ontizeh.

6'Ethoonts'i Christ, 'uYe' k'un'a whe duB& ooyoh
huwole'. 'Et ndai la ooka tse ts'uhooli-i, nedzi
yoodo cho whe ts'oddlhti', 'ink'ez oot'aniuznintan,

'ink'ez 'udek'ez dzin whuts'un soo cho ts'oontun
de, 'et de ooyoh whut'i-un ts'inli whe "uts'int'oh.

Wheni cha whulalhts'udoostnine ts'oole’
7'Et huwa Ndoni 'alha 'utni whe ndiz un'a nja
dutni,
“Andit dzin Yak'usda ooghuni dahts'o de,
8 khun nohdzi doolhts'un junih!

'Et whuz un'a 'uhdoja whe 'oh da' mbene la sch'az
ditnine,
'‘aw skalhe'hunizun.
'Inka ndi dzin dune Yak'usda 'en huyodolhdzai-i
huyulhni.
'Et nts'e la dune lhuhoot'ih-un,
‘et whuz un'a 'uhdoja.
Khun nohdzi 'aw 'enne buk'oh ts'e oolhleh
junih!
9'Et whuz un'a nohtsoda'ne suhdolhdzai inle'.
Dit whunizyat (40) yus k'ut 'et ndawhulyiz whe
se' 'ut'en k'oh honilh'en.
10'Et huwa ndunne, 'enne bubulh htinuzch'e,
'ink'ez buts'u nahizusya nja dudusni,
‘ahoolhyiz dudzi yo ninta' huwhulh'ih
'ink'ez se' "'ut'en k'oh 'aw t'ehonuszun.

1 "Et huwa bubulh hunuzch'e whe buts'u
nahizusya whe nja dudusni,

‘Ndet la dune nalyis huba 'aw dahdodilh
ait'oh,’ ”
ni.

12 Sulhutsinke nohnich'oh soo cho huwahli!
Nohni nohtoh whulohne tilah nohdzi tank'us
'unt'oh 'et whe 'aw nohba 'alha lhe'hoéot'oh. 'Et
huwa Yak'usda 'ilhiz wheni 'unt'oh-un, doo ka si
'en ooch'az nadolh'ah.

13'Et hoonts'i dzin totsuk, 'awhuz khahna da’, 'et
ts'iyawh lhba nus whunoolht'i whe lhla'ooht'en.
Doo ka si lubeshi gha naniht'a de, nohdzi duts'un
oole'.

14'Et 'udechoo whuts'un Christ ook'iine' ts'ut'en-
un, 'et whulatoh whuts'un whulh ts'uzyin de, ‘et
de za Christ oots'uditnine ts'uzdli'.

15'Et whuz un'a 'uk'uneyuzguz whe 'et ndutni,
“Andit dzin Yak'usda ooghuni dahts'o de,

khun nohdzi doolhts'un junih!
Ndunne Yak'usda ch'az yalhdukne 'aw 'enne
buk'un'a 'ooht'en junih.”

Dune lhuhoot'i ts'e dilhts'ine, 'enne whulahudit-
nine hinli
16 'Et whulohne ndunne Yak'usda ooghuni

dants'one 'ink'ez 'et hoonts'i hich'az ditni. Moses
yun k'ut Egypt ts'u handbanla, 'enne 'uhint'oh, 'et

hoonts'i 'aw ts'iyanne whuz un'a ndulhuhust'en.

17 Ndunne ndut'enne, 'enne dit whunizyat
(40) yus k'ut nduwhulyiz whe Yak'usda bubulh
huske? Ndunne 'enne dune lhuhéot'ih ts'e lubeshi
ilhchootne, 'et huwa whuz yahadla.

18 'Enne ‘'uhint'oh  Yak'usda ooghuni
hik'unulhe'it'el, 'et huwa ndiz un'a Yak'usda
buts'u hoozi-un, Yak'usda nalyis-un, 'aw dahdéoya'
ait'oh.

19 'Inka ndiz un'a whuts'odil'e’, ndunne mbene
la ooba 'alhalhehdot'oh, 'et huwa ndet la Yak'usda
buts'u hoozi-un, 'aw dahdoya' ait'oh.

4

Yak'usda oodune'ne ‘awhuz nahutilyis-un ‘et
buba whuz'ai

1 Wheni njan Yak'usda nalyis-un nets'u hoozi-
un, nohni nohtoh 'aw tilah lhuwhulhchulh. 'Et
huwa wheni ts'iyawh whéznooljut huba' hoont'oh.

2'Et 'alha 'enne buk'un'a wheni cha ndi khuni
unzoo-i be nebulh yainduk. 'Et hoonts'i ndi khuni
be bubulh yainduk-i, 'aw lhuhidits'il, 'aw buba
'alha lhe'hodonel 'et huwa. 'Et huwa 'aw bubeni
talheidikulh. 'Et huwa 'aw bula lhewhudinel.

3 'Et wheni mbene la ooba 'alha' hoont'ohne,
wheni za njan Yak'usda nalyis-un nets'u hoozi-
un negha whutalts'ulh. 'Et hoonts'i ndunne ooba
'alha lhe'’hoot'ohne, 'enne ndiz un'a 'et Yak'usda
ndubulhni,
“Bubulh huinuzch'e whe buts'u nahizusya,

ndet nazyis-un, 'aw dahooya' ait'oh.”

'Et hoonts'l nts'e la 'udechoo whe'whudit'en-un
ndi yun 'ulya da', 'oh da' 'et dude "ut'en lhaidinla.

4'Et 'ilhoghun Yak'usda ooghuni 'uk'unusguz-
un, 'et whulh lhtak'ant'it whudzin whuneodalh'e'
whe ndiz un'a nja dutni, “Yak'usda ts'iyawh dude
'ut'en lhaidinla 'ink'ez whulh lhtak'ant'it dzin 'et
nalyiz.”

5'Ink'ez ndi 'udustl'us 'et whuz un'a za ndutni,
“Nts'en'a la butsu nahizusya dune nahutilyis, 'aw
dahdoya' ait'oh.”

6 Mbene la ndi khuni unzoo-i 'udechoo
yudants'one, 'enne 'aw 'oh da' hik'Unulhe'it'el.

'Et huwa ndet la nalyis-un, 'et 'aw dalhihiyal.
'Et hoonts't whulohne, 'enne 'awhuz bugha
whutalts'ulh whe' hoont'oh.

7'Et huwa Yak'usda 'et 'ilhoh 'uhoont'oh-un dzin
neba 'udun newhunin'ai. “’Andit dzin whudizulh,”
‘et 'uhoont'oh. 'Et sa' hukw'elh'az 'et Yak'usda
David be yailhduk whe nja dutni,

“’Andit dzin ooghuni dahts'o de,
khun te nohdzi doolhts'un junih!”

8 'Et ndun Joshua huyulhni-un, 'en Moses
k'edanya, 'en Israel ts'u hainzutne Yak'usda
nalyis-un, 'et bugha whuta'alh de, 'et de Yak'usda
hukw'elh'az 'udun dzin whudizti'-un 'aw doo cha
'on "'un howu yaoolhduk ait'oh.

9 'Et huwa t'ets'oninzun Yak'usda oodunene
'‘awhuz nahutilyis-un, 'et buba whuz'ai.

10 Ndiz un'a nja duhoont'oh, mbe la Yak'usda
nalyis-un oogha whults'ut-un, nts'en'a la Yak'usda
dude 'ut'en lhaidinla, 'en cha whuz un'a za dude
'ut'en lhadinla.

'Et Yak'usda ooghuni khuna whe 'unt'oh, 'ink'ez
hoolhtus tune' 'ut'en
11 'Et huwa Yak'usda oodune'ne nahulyis-un,

nedzi ndulcho 'i be whuz un'a za ts'uhdlhchoot.
'Et 'aw ndulhts'ust'en de, 'et de ndunne
'uk'unulhe'ust'enne whuz un'a wheni cha 'enne
buk'un'a za ninta' ts'ota'alh whe' hoont'oh.

12 'Et Yak'usda ooghuni khuna whe 'unt'oh

'ink'ez hoolhtus tune' 'ut'en. T 'ants'i saluzti
lhch'az ook'a hoonli-i, i ooba nus khundiyin

whe 'unt'oh. Ndiz un'a nja duhoont'oh saluzti
nets'un lhghu nunddiz'a-un 'ink'ez neyunghe' 'i ndi
lIhts'itit'us, 'et whuz un'a za Yak'usda ooghuni
nezul 'ink'ez neyughi lhKk'eitilelh. Nedzi yo whe

daja uzninzun 'ink'ez nts'en'a daztit'elh hukwa'
ts'ut'en, 'et ts'iyawh whunénulhtun, 'et 'uhoolcho
whe Yak'usda ooghuni khundiyin whe 'unt'oh.

13 'Ink'ez ndai la ndi yun k'ut 'uts'ulh'en-i
'‘aw ‘'ilhoghi Yak'usda ooch'a ntist'i-i hooloh.
Ts' iyantsuk whunilh'en, 'ink'ez ‘'ants'i i

kw'un'a'tizbal le'unt'oh. Yak'usda 'en dats'it'en-
un, 'et ts'iyawh uzdutanelh whe' hoont'oh.

Lubret 'uk'enus dizti'-un te'ninzun-un

14 'Et huwa 'ilhoghun lubret 'uk'enus dizti'-un
neba 'unt'oh. 'En 'uja yat nduhoolcho whutulh
lhuséya. Sizi Yak'usda ooYe' 'en 'unt'oh. 'Et huwa
ndet la neba 'alha’' hoont'oh-un, ts'iyawh duts'o
cho ts'uhotun.

15 Nelubret 'uk'enus dizti'-un, 'en ndunt'oh whe
‘unt'oh, ndai la be tets'utsun-i, 1 bulh 'alhgoh
negha te'ninzun dats'int'oh la t'eooninzun. 'En
lubeshi yit 'unt'oh 'et hoonts'i 'en cha wheni
nek'un'a ts'iyantsuk tank'us éoneh whe §oldzih
inle'.

16 'Et huwa Yak'usda ookw'uts'uzda cho dizti'-
1 whuz de ye Unzoo-i negha yd'aih. 'Et huwa 'aw
whelhts'uniljut whe whuz uztooya'. 'Et whuz de
negha te'ninzun, 'ink'ez whé nets'un unzoo-un, 'et

nduwhulcho whe ts'uhootdlhchulh. 'Et whuz un'a
la 'en ba ndi yun k'ut uzdilhts'i-un, ndet la whe

nela 'ewhudutanelh 'et negha Gotalts'ulh.

S

Lubret 'unk'enus dizti'-un datit'elh la
1'Et ts'iyanne lubret 'uk'enus dizti'ne bubulh di-

dowhne butahayalhti, Yak'usda but buba netiyalh
ha. 'Et whe 'uyoonne bulubeshi gha 'et huba

loodel k'ut huwa t'aih-i hidutalhk'un 'ink'ez ndai
la Yak'usda higha huya'aih-i buba loodel ts'un

wheyulih.

2Mbe la Yak'usda yuk'un'a t'eoonuszunne 'ink'ez
tank'us it'elhne, 'enne bughun oodzi unduda,
didutch'oh cha lhat-un whe tetsun 'et huwa.

3 'Et huwa nts'en'a la 'onghohne bulubeshi
k'elha huwa ita'alh-i whuz buba wheya'aih, ‘et

whuz un'a za 'en hoonts'i didutch'oh dulubeshi ba
huwa ita'alh-i, 'i cha whuz wheya'aih. Whuz un'a

edo6t'en huba' hoont'oh.
4 'Et nts'en'a lubret 'uk'enus dizti'ne hulih, 'aw

dune dich'oh 'et duhdoneh ait'oh. 'Et hoonts'i
nts'en'a Yak'usda Aaron 'ut'ahayalhti, 'en k'un'a

za 'uyoon lubret 'uk'enus dizti'-un 'utahadoltelh
huba' hoont'oh.

Christ 'en 'ilhiz wheni lubret 'uk'enus dizti'-un
'unt'oh
5 'Et whuz un'a za Christ, 'en cha 'aw lubret
'uk'enus dizti'-un 'ududooltselh ait'oh. 'Et hoonts'i
mbe la yadani'-un, 'en 'et whe nduyulhni,
“Nyun sYe' 'int'oh.
'Inka 'andit dzin sye' whuz un'a nyuzusi.”
6 'Ink'ez 'udun cha 'uk'ehdoguz whe ndutni,
“Ndun Melchizedek, nts'en'a whe lubret 'unt'oh,
nyun cha 'en k'un'a 'ilhiz wheni lubret inli.”
7'Ink'ez 'oh da' Sizi Gri ndi yun k'ut nuseya da',
'et whe la 0oBa 'en ye ulhtus-i 'ut'i, 'et hukwa'
ninzun de datitsah whuch'a yutilhyih, ndiz un'a
Sizi Gri yuts'u tenadidli. Tube oodzi tel'en 'ink'ez
oonatsul too' hoonli whe Yak'usda yuts'u tédudlih
yula 'ooneh ha. ooBa yudilhti', 'et huwa yudants'o
daja ni.

8 OoYe' yinli 'et hoonts'i ndet la whe dzoh
nasuzut-un, 'et whe yuk'une' "ut'en hodil'e’

9 'Et huwa 'uja ts'ih'un 'ulya-un suli'. 'Inka
mbene la yuk'une' 'ut'enne, 'enne 'ilhiz wheni
hudujis-un, 'et bugha Gonin'ai.

10'Et whuz un'a Yak'usda ndi boozi' yugha idin'ai
whe yudani', “Ndun Melchizedek nts'en'a whe lu-
bret 'uk'enus dizti-un 'unt'oh, nyun cha 'en k'un'a
'ilhiz wheni lubret 'uk'enus dizti'-un inli.”

11'Et 'awet lhat-un nohuzduténelh 'et hoonts'i
nedutahts'o nohba 'ants'i hoonli. 'Et huwa

neba howa whulna' whe ndi khuni ts'ih'un un'a
t'ewhunoohzeh k'un'a nohts'utni.

Mbene la Yak'usda ooghuni huyoozilhts'ai-un
tahodiznih 'enne 'ants'i chalhts'ul nduhult'oh

12 'Et 'andit dune hodoolh'eh-un ‘'oohle'
huba' hoont'oh, 'et hoonts'i soo 'udechoo be
whuts'odil'e'-i, 1 Yak'usda ghuni daja ni la, 'et
whulohne, 'enne doo cha za nduwhulcho whe
whunanohodutilh'eh huba' hoont'oh. 'Andit
ts'oodunne k'un'a lilet 'i za ookw'a khahna, 'aw
but duts'un-i, 'i iloh. 'Et whuz un'a 'ahja.

13 'Et mbene la lilet za k'udune unline, 'enne
ndi Yak'usda ooghuni ts'ih'un 'unt'oh-i, 1 dzoh
tsulyaz za t'ehininzun. 'Awhuz chalhts'ulne hinli
'et huwa.

14'Et hoonts'i ndi but duts'un-i, 'i nchane buba'
yint'oh. 'Enne mbene la hodul'eh howun nuni
nuzutne 'ink'ez hik'une' hut'en 'et whe bubeni
ulhtus lheh, 'enne 'uhint'oh. 'Enne unzoo-i 'ink'ez
ntsi'-i bulh t'ehininzun.



Hebrew K'uyalhdukne 6:1 Xiv Hebrew K'uyalhdukne 6:6

6

Yak'usda ooghuni buts'odool’eh 'ink'ez 'on 'un
cha 'ink’'ez 'on 'un cha

1'Et huwa ndi 'udechoo Christ ghun hodilh'e'-
un, 'et za hodoolh'eh junih, k'us 'on 'un cha
hodoolh'eh. 'Et de la soo ts'ith'un un'a lhadulyane
k'un'a 'ooht'e’. Ndi 'udechoo whuts'odil'e-un,
‘et yoh ookw'uwhuz'ai-i duwhult'oh, 'ink'ez
'l whenich'oh 'aw 'uyoo na'ts'ooleh hukwa
lhe'uznizun. Ndi 'udechoo whuts'odil'e’-un, ‘et
ndiz un'a nja duhoont'oh, ndai la 'uts'alh'en-
1 'ants'et 'uhoont'oh, 'aw nela ooneh ait'oh, 'i
ts'ilyawh ooch'az nats'ool'ah. 'Et nts'en'a 'uhoont'oh
Yak'usda neba 'alha’ 'unt'oh-un, 'et cha.

2 'Ink'ez nts'en'a la dune too be "ul'en-un.
Nts'en'a la 'uyoonne dune Kk'ehudilnih-un cha,
'ink'ez 'et nts'en'a 'uhutinelh dune yaidlanne

toh dunahudutadalh. 'Ink'ez nts'en'a 'ilhiz neba
nahutideh-un whuz uztidulh. Njan 'udechoo

hodilh'e'-un, 'et 'uhoont'oh. 'Et cha za 'on 'un
whunohts'unoolhtun ait'oh.

3'Et whuz un'a Yak'usda netl'ahdn'ai de, 'et de
ndet la soo ts'ith'un un'a lhadulyane uztileh.

4 'Et mbene la Christ ghun hodil'e'ne 'ink'ez
t'ehoninzun, ndi yak'uz howat'aih-i, 'i huyilhchoot
'ink'ez Ndoni cha buyudinda.

5 'Ink'ez Yak'usda daja ni-un, 'et dalzoo' la, 'i
cha huyilhchoot, 'ink'ez ndet la ye ulhtus-i whuz de
héolts'ulh, 'et cha t'ehoninzun.

6 'Et mbene la ndunt'ohne 'et hoonts'i Yak'usda
ch'anahusdil de, 'enne nts'oh dahoont'oh hoonts'i,
'aw doo cha za whuz un'a dudzi nahondunooleh

ait'oh. Ndunt'ohne dich'oh Yak'usda ooYe' tulalh-
gus k'endhuyilhtile’huyulh'en, 'ink'ez ts'iyanne but

highudloh.

7Soo cho whunulh'en, 'et tube cho nawhtlhtih te
haniyeh ba hoonzoo. 'Ink'ez ts'iyaitsuk t'alh-ineba
hanulhyeh de, 'et de whuz un'a Yak'usda nets'un
unzoo.

8 'Et hoonts'i, 'i yun whus 'ink'ez "ut'antsi', 'i za
haniyeh de, 'et de 'aw hoonliyaz lhiloh whe 'unt'oh.
'Et huwa ookalhe'ts'unizun. K'at le de ts'iyawh
uzdutalhk'un. 'Et soo cho howu ni 6htan!

Yak'usda ooba ne'ts'ut'en-un ‘aw whunaoodool-
noh ait'oh

9 Nek'ekene nohni ndi khuniti be dundhts'utni,
'et hoonts'i Yak'usda ch'a nasdilne lhahloh, 'et
neba 'alha’ hoont'oh. 'Etk'us be uzdujis-i, i gha 'on
nus hoonzoo hukw'un'a "utiht'elh, 'et neba 'alha’
hoontoh.

10 Yak'usda ooch'ene, 'enne nohni buba
ne'ut'enne ahli inle', 'ink'ez 'awhuz whuz un'a
nduht'en. Nohe'ut'en 'ink'ez Yak'usda tube
ook'ehtsi'" whe aht'en, ‘et ts'iyawh Yak'usda
whunilh'en. Yak'usda ts'ih'un un'a za 'unt'oh,
'et huwa 'aw whunaoodoolnoh ait'oh.

11 'Et 'ilhone ahli whe 'et whulatoh whuts'un,
nohdzi ndulcho-i be whuz un'a eddht'en, 'et no-
hba hukwa' uzninzun. 'Et whuz un'a ndet la
hukwa tse hoohli-un, 'et nawh lhe'hoot'oh no-
hts'un whutikulh.

12 'Ink'ez tsedahtni oohle' junih. 'Et k'us ndai
la Yak'usda whe nets'u nahizya-un, 'et mbene la
bé 'alha’ hoont'oh-i 'ink'ez sa' huba whulh huzyin
whe 'enne bugha ita'alh whuts'un, 'et nohni cha
'enne buk'un'a 'ooht'en.



Hebrew K'uyalhdukne 6:13 xvi Hebrew K'uyalhdukne 6:20

Yak'usda didutch'oh nets'u hoozi Christ ookatse
ts'uhooli-un 'unt'oh

13'Et'aw dune Yak'usda an do 'unt'ohne hooloh.
'Et huwa 'oh da' 'et ndi Yak'usda Abraham yuts'u

ndahizya-i, dich'oh dudoozi' be yuts'u nahizya.
14 'Ink'ez Yak'usda Abraham yudani', “Tubeh
nts'un tiszoo'. Si sgha nts'u haindene hutildlai'.”

15'Ink'ez 'et whuz un'a 'uhooja. Yak'usda Abra-
ham daja yuddni'-un sa' whe yubailh'e’, 'et hoonts'i
whe yuts'u nahizya-un, 'et oogha whults'ut.

16 'Et ndet la dune hoonli-unyaz huwun 'uyoon
dune yuts'u nahutiyeh de, 'et ts'ih'un néhota'alh
hukwa' huninzun de, 'et de mbe la yando "'unt'oh-
un, 'en boozi' be ts'ih'un nehoho'alh huba'
hoont'oh.

17 'Et whuz un'a za Yak'usda 'uja. Ndunne
mbene la ndai la buts'u hoozi, 'enne bugha ita'alh.
Ndet la buts'u hoozi-un, 'aw 'ats'un un'a na'hotneh
ait'oh. Soo ts'ih'un un'a t'‘ehonoozeh buba hukwa'
ninzun, 'et huwa dudoozi' be buts'u nahizya.

18 Yak'usda 'aw hoots'it ait'oh. 'Et huwa ndet
la howu yalhduk-un 'ink'ez buts'u nahizya-un, 'et
nawhult'oh 'aw 'ats'un un'a na'’hotneh ait'oh. 'Et
huwa t'ets'oninzun Yak'usda 'aw nela dootnih
ait'oh. Wheni cha ndet la hukwa tse ts'tthooli-un,
‘et ts'ohotun huba' hoont'oh. 'Tgha nedzi do na'ut'i.

19 Ndet la hukwa tse ts"ihooli-un, 'i ndi yun k'ut
uzdilhts'i-un 'ants'i neba tsedlooh le'unt'oh. 'Et
'ilhiz duts'o 'ink'ez 'aw nuhdotnah ait'oh. 'Ink'ez
ndi tsedlooh, 'i whulh nat-un whuts'oh subal-un, 'et
us'ai.

20 'Et Sizi Gri 'uda' 'uja netso nusiya-un, 'en
whuz daninya. Melchizedek 'en k'un'a 'ilhiz wheni
lubret 'uk'enus dizti'-un suli'.

7

Melchizedek lerwe 'uk'enus ts'th'un ne'ut'en-un
1'Et 'awet ndun Melchizedek 'ilhoghun keyoh
Salem huwhtni-un, 'et whulerwe unli. Yak'usda
ts'iyantsuk whando 'unt'oh-un, 'en oolubret unli.
'Et whuz un'a 'uhdoja whe 'oh da" Abraham 'en
whuz un'a lhane lerwene bulh lhigan 'ink'ez Ihane
hénghan. 'Et hukw'elh'az dukeyoh ts'u nahutisdil
whe ndun Melchizedek Abraham yududizya
whe ‘et ndiz un'a Yak'usda ts'un yuba tenadidli,
'uk'enus hoonzoo-un yughda ho'alh ha.

2 'Ink'ez mbene la buhanghane ndai la hiye
ant'e'-i, '1 ts'iyawh huyilhchoot. 'Et ndi whuloh, 'i
10% ts'utni, 'i Abraham Melchizedek ts't be nil-
hni. 'Et Melchizedek boozi'-i ndi 'unt'oh, ts'ih'un
un'a lerwe unli. 'Ink'ez keyoh Salem whulerwe
cha unli. Tts'ih'un un'a lhts'un be' ts'int'oh-i lerwe
unli ni whe "utni.

3 0oloo hooloh 'ink'ez ooba cha hooloh. Mbe

édinzut-un cha hooloh. 'Aw lhuhoolel 'ink'ez 'aw
dalhitsal. 'Et whuz un'a Yak'usda ooYe' k'un'a 'ulya
whe 'ilhiz wheni lubret unli.

4 Ndun 'en Melchizedek nts'en'a la dune ncha-
un unli, 'et howu nuni nuhzut. Netsoda'-un
‘unt'oh-un Abraham 'en lhane yé dinzut, ‘et
hoonts'h ndai la dune hiyudanghan-i, i 10%
ts'utni, 'i Melchizedek ts't be nilhni.

5'Ink'ez 'alha' hoont'oh 'i be, Levi ts'u haindene,
'enne za lubret hulih. Yak'usda butl'a hon'ai whe
dunene 10% huyut'i-i, 'i lubretne hitl'anahuyoo'alh
huba' hoont'oh. 'Enne Abraham édindene 'uhint'oh
'iInk'ez bubulhutsinke hinli, 'et hoonts'li 'enne

whuz un'a 'et nduhut'en inle'. ]
6 'Et Melchizedek 'aw Lizwifne buts'u hdlhizulh,
‘et hoonts'i Yak'usda Abraham ye yuts'u nahizya-i

yugha donin'ai 'ink'ez Abraham 'en 'uja 10% ts'u be'
yunilhni. 'Ink'ez Melchizedek Yak'usda ts'un yuba
tenadidli 'uk'enus hoonzoo-un yugha ho'alh ha.

7 'Et nawh lhe'hoot'oh mbe la k'us 'unt'oh-un
unli-un, 'en duk'elh'ih 'unt'oh-un, 'en ba tenadidli.

8 'Et diz un'a 'et hoont'oh, nyoonne Levitne,
'‘enne cha 'ants'i yinka dune za' hint'oh, 'ink'ez
whuz un'a za yahadlah, 'et hoonts'i ndi 10% 'i cha
whuz un'a za nahuyulhdzooh. 'Et Melchizedek,
‘en 'unt'oh 'ilhiz wheni khuna-un huyulhni, 'en
‘uyinla Abraham 10% yugha'aih.

9 'Et ndiz un'a nja duzdutinelh, Levi 'en 10%
nalhdzooh-un 'unt'oh, 'en hoonts'i Abraham gha
Melchizedek 10% yugha'aih.

10So00 cho whunulh'en, whutso da' Melchizedek
Abraham ghu ninya whe, ‘et Levi 'awhuz
Ihuwhusle whe.

'Uyoon lubret whusattyalh

11 'Et 'inka nyoonne Levi ts'u haindene, 'aw
'enne za dune buba lubret hulih 'ink'ez 'enne
bugha Yak'usda dughuni netl'aidan'ai, 'et hoonts'i
‘enne bugha ndet la Yak'usda nets'u hukwa'
ninzun, 'et ts'iyantsuk lhalhddusneh. 'Et whuz
un'a ts'iyanne t'ehondzin huba' hoont'oh, 'uyoon
lubret whusatiyalh. Ndun lubret whusatiyalh-un,
'aw Aaron dulhilt'oh. 'Ink'ez 'ants'i Melchizedek
k'un'a ootadzi'.

12 'Et ndet howa mbene za lubret huli, 'et
Yak'usda lhk'enadodan'ai de, 'et de 'et huwun
dughuni butl'a idan'ai, 'et cha 'uts'un un'a
na'whutatnelh.

13'Et ndun ooghu yats'ulhduk-un, 'en neMood-
ihti 'unt'oh, 'en 'udoh didowhne buts'u hainzut-
un unt'oh. 'Ink'ez ndunne 'udoh didohne 'aw

lubret hoole' ait'oh. 'Enne loodel k'ut 'aw hoonli
huddlhk'un huba lhe'hit'oh.

14 'Et neMoodihti 'en Judah didowhne tsu
hainzut-un 'unt'oh, ‘et ts'iyanne t'ehoninzun.
'Ink'ez 'enne lubret hutileh huwun, Moses 'aw
howu yalhtilhdi.

15 Njan 'on nus soo t'ewhuntihzeh 'et nohts'u
hukwa' nuszun, 'et Melchizedek k'un'a 'uyoon lu-
bret whusatiyalh de,

16'et ye khuna-i be 'aw gak huyoolhtselh ait'oh,

'et whuz un'a Sizi Gri lubret suli'. 'Et hoonts'i
nts'en'a la Yak'usda ooghuni be dune Aaron ts'u

hainzut whe lubret tileh, 'aw 'et huwa iloh.

17"Et whuz un'a Sizi Gri ghun Yak'usda ooghuni
nja ndutni,

“Ndun Melchizedek, nts'en'a whe lubret unli,
nyun cha 'ilhiz wheni lubret inli.”

18 'Et ndiz un'a nja duhoont'oh, 'udechoo khuni
butl'a dilts'ut da', 'aw dune la'hoot'en ait'oh. 'Et
huwa Yak'usda 'udun newhunin'ai.

19 'Et ndai la 'udechoo Yak'usda dughuni
netl'aidan'ai-i, '1 be 'aw dune soo lhadulyane hoole'
ait'oh. 'Et hoonts'i ndi khuni netl'aidan'ai-i, 'i be
'et 'on nus hoonzoo-un hukwa tse ts'uhole'. 'Et de
'on nus Yak'usda benghoh uztit'elh.

Sizi 'en 'andit lubret 'unt'oh

20'Et Yak'usda dich'oh dughuni be Sizi Gri yuts'u
nahizya whe yudani', “Nyun 'ilhiz wheni lubret
inli.”

21'Et hoonts'i ndunne Aaron lubretne Yak'usda
'‘aw whuz un'a buba nalhihiyel whe lubret huzdli'.
'Et hoonts'i dich'oh ts'ih'un yuts'u nahizya-un, et
whe Sizi Gri lubret unli. 'Et whuz un'a 'et ndutni
Yak'usda ooghuni,

“Moodihti dughuni yutl'aidan'ai,

dudeni'aw 'ats'un un'a na'yooleh ait'oh.
'Ink'ez "'uyulhni,

‘Melchizedek k'un'a nyun cha 'ilhiz wheni lu-

bretinli.””
22 'Et whuz un'a ndi 'andit khuni nets'u

Ihaidinla-i, Sizi Gri neba dazsai-un, 'et 'i be nets'u
whutikulh whe' hoont'oh.

23 'Et ndunne lubret lhane hinli 'et hoonts'i 'il-
hoghun hinli whe ts'iyawh yahadlah. 'Et huwa

'‘aw 'ilhoghun 'ilhiz wheni lubret oole' ait'oh.

24 'Et hoonts'i Sizi Gri 'ilhiz wheni Kkhuna,
‘et huwa neba lubret unli-un, 'aw ‘uyoon dune
yuk'eddoya'ne hooloh.

25'En 'ilhiz wheni khuna 'ink'ez neba tenadudli,
‘et huwa nawh lhe'hoot'oh ts'iyanne, 'en be
Yak'usda hiyenghoh hutit'elh, ts'iyawh 'enne buba
ye ulhtus-i ut'i whe soo ts'ih'un un'a ubutilhyis ha.

26 Njan 'et ndiz un'a Sizi Gri lubret 'uk'enus
dizti'-un neba unli. Lubeshi ooghu hooloh, 'aw

whe ook'eholts'it-un cha hooloh. 'Ink'ez tank'us
‘uhoont'oh-un 'aw hoontsool-unyaz hoonts'i
ookw'uz lhist'en. Lubeshi 'ulh'enne bubulh "ut'en
inle', 'et hoonts'i 'aw 'enne buk'un'a ndi yun k'ut
lhidal. 'Ink'ez buch'a nasja. 'Ink'ez yak'uz whanus
dizti' suli'.

27 'Aw Lizwifne buba lubret 'uk'enus diztine
bubundulh lhilt'oh. Ndunne lubretne dzin
totsuk dulubeshi ba loodel k'ut 'uhudilhk'un.
'Et hukw'elh'az dudulh dunene ba loodel k'ut
‘uhudilhk'un. 'Et hoonts'i 'andit Sizi Gri ts'iyanne
ba didutch'oh 'et 'ilhoh za 'ink'ez 'ilhiz wheni
nelubeshi k'elha dazsai.

28 'Et dunene bulubeshi gha tehutsun

'et hoonts'i ndai la 'oh da' Yak'usda khuni

netl'aidan'ai, '1 be dune lubret 'uk'enuz dizti'me
hutileh. 'Et ndai la Yak'usda ooghuni Moses
‘uk'unéyuzguz-i, 'i ook'elh'az, Yak'usda duYe' 'en
ghun nets'u nahizya lubret 'uk'enus dizti'-un
tileh. 'En 'unt'oh, duYe' 'en 'ilhiz wheni soo 'et
lhadulya-un suli'.

8

Sizi 'andit lubret unli whe dude 'ut'en k'oh
huwana

1'Et 'awet niz de daja uzdani', nja 'et 'uwhulhni,
wheni neba lubret 'uk'enus dizti'-un ts'ut'i, mbe la
yak'uz k'us Uncha-un, 'en ookw'uts'uzda cho dizti'-i,
"I nailhni ts'un kK'us yughu natl'adida'.

2 Ndi ndai nimbali cho neMoodihti nénin'ai-i,
'l ts'ih'un un'a 'uhoont'oh-un 'uhoont'oh. 'I 'aw
dune iloh nénin'ai. 'Et huwa 'udéni' nimbali bet
whambez, 'ink'ez 'et 'uk'enus whudizti'-un, 'et cha
Sizi Gri neba ne'ut'en.

3'Et mbene lalubret 'uk'enus dizti' unline, 'enne
loodel k'ut hudilhk'un 'ink'ez doo cha hoonliyaz
Yak'usda gha hoo'alh huba' hoont'oh. 'Et whuz
un'a za ndun mbe la ooghu yats'ulhduk-un, 'en
cha hoonli huwa 6o0'alh huba' hoont'oh.

4'Etlhanelubretne ndi yun k'ut, 'enne nts'en'ala
Moses ooghuni k'un'a, 'et whuz un'a 'et nduhut'en.
'Et huwa Sizi Gri'awhuz ndi yun k'ut usda de, 'aw
da' lubret lhiloh oolé'.

> Ndunne nimbali cho t'ah ts'e dunene buba
ne'hut'en te, 'et ndi nimbali cho 'et yak'uz whuz'ai-

un, 'et whunduhul'en whe' hut'en. 'T yak'uz

dahoont'oh-un 'ants'i 'et whunduhul'en le'hut'en.
'Oh da' Moses nimbali cho neti'alh whe, Yak'usda

yudani', “Nts'e la dzulh k'ut nimbali cho netilts'ulh-
un whunyunistan-un, 'et wheni oogha ne'tant'en-
1 mba usdla, 1 k'un'a onleh. 'Et nts'en'a la
Wht’lnyunistan, nduwhulcho whe whuz un'a onleh!”

6 'Et hoonts'i Sizi Gri ndunne 'on nus soo buba
nus soo ne'ut'en-un suli'. Ndi 'uk'enus hoonzoo
khuni nets'u lhaidinla-i, 'et huwa Sizi Gri 'en
neba k'elha whulhtsi-un unli. Yak'usda 'on nus
hoonzoo k'un'a netsa hoozi-un, 'et whuz un'a
neba "'uhdonla.

Andidi khuni nets'u lhaidinla-i
7'Et njan khuni 'udechoo khuni buts'u lhaidinla-

i buba hoolhtus, 'aw hik'unelhe'hit'el. 'Inka 'i gha
dune Yak'usda nalh ts'ih'un lhe'hit'oh. 'Et huwa
doo cha za whulh nat-un nets'u nahizya.

8 'Ink'ez Yak'usda oodune'ne, 'enne ts'iyawh
hukwa' budani'. 'Et whuz un'a ooghuni
'uk'uwhusguz whe nja dutni,

“Soo zulhts'ai, 'ilhudzin whuz de hoéolts'ulh,
'et whusahoolts'ut de,
‘et de Israel buyun k'ut dilhts'ine
'ink'ez Judah buyun k'ut dilhts'ine,
'oh de ndi 'andidi whulh nat-un khuni buba

lhaidutisdleh. )

9 Ndet la butsodame 'udechoo khuni buba
Ihaidusdla,
'et whulh nat-un ‘'aw ‘et hukw'un'a
lhe'whutast'el.

'Et 'oh da' 'ants'i bula tschoot
'ink'ez Egypt yun k'ut hukw'unabutisdla.
'Et hoonts'i sghuni 'aw lhuhuyilhchulh,
'et huwa bula disni, ni neMoodihti.
10'Tnk'ez cha neMoodihti ndutni,
'et hukw'elh'az Israel buzkehke soo 'andidi-i,
'1 khuni buba lhaidutisdle.

Ndiz un'a ndotat'elh,
sk'oh ts'e 'et bubeni tdwhudutasdlelh,
'ink'ez budzi k'ut cha "'uk'ehdotasgus.
'Ink'ez si buYak'usda tisdleh,
'ink'ez 'enne sdune'ne hutileh.
11 'Oh de de ts'iyawh 'ilhoghun hinli whe
ts'oodunneyaz
'ink'ez yoo 'un udohne bulh 'alhgoh, Si
t'esontizeh.
'Et huwa datist'elh-un,
‘et huwa dudenghoh whut'ine,
k'us dudulhutsinke 'aw 'ilhoghun hoonts'i,
doo cha za ‘neMoodihti ghun hodulh'eh?
hudooni' huba lhe'hoot'oh.
12'Et ddhoont'oh 1a 'aw ts'ih'un lhe'hust'en de,
‘et huwa bugha té'untaszeh.
'Ink'ez bulubeshi 'ink'ez sk"nulhe'ust'en-un,
‘et 1 ts'iyawh 'aw 'on 'un 'aw buba whu-
naooznih ait'oh.”

13 'Et huwa Yak'usda ndi soo 'andit-un khuni
neba lhaidinla-i howu yailhduk, 'et daja ni whe
ndutni, 'i gha njan 'udechoo khuni buba lhaidinla-
i, 'aw whe lhé'hoot'oh suli', 'et huwa Yak'usda
neba lhk'enaoodan'ai, 'ink'ez 'aw 'on 'un ook'une'
ts'oot'en ait'oh.

9

'Oh da' nimbali cho 'ulya-un
1'Ink'ez njan 'udechoo khuni buba lhaidinla-i,
'1 be whubunilhtan nts'en'a lubretne Yak'usda ba
ne'hoot'en huba' hoont'oh. 'Ink'ez ndet la nim-
bali cho 'uhuhodonla-un, 'et Yak'usda ts'un teni'
hunalhzin-un "uhoont'oh.
2'Ink'ez nimbali cho be 'uhdolya-un, 'et ndiz un'a
nja dahoont'oh. 'Udechoo-un whambez ts'e, 'et

Ihtak'ant'i kwun ook'udizk'un-i 'et skai. 'Ink'ez
ludab lhes ookw'usdla-i nul'en, 'i cha 'et skai. 'Et

njan 'udechoo-un whambez ts'e, 'et whudizti'-un
'uhoont'oh.

3 'Et 'on ni' whulh nat whuts'oh subal-i, 'et
'on nus whudizti', 'ink'ez 'uk'enus whudizti' whe'
'uhoont'oh.

4'Et whambez ts'e ludab gold huyalh'uz-i, 'i
ndulcho whe oogha yosduz, 'et uskai. 'Tk'ut ooluts
sooltsun-i hudilhk'un. 'Ink'ez ndi chunkelh cho,
'l cha bez ts'e 'ink'ez yoo'az ts'e, 'et ndulcho whe
ndi gold ndulcho oogha yosduz, 'i cha 'et us'ai.

'Ink'ez 'i Yak'usda khuni buba lhaidinla-i oochun-
kel 'unt'oh. 'I bez ts'e gold 'oosa' cha be us'ai.

'Et ndi gold oosa’, ndi lhes manna huyulhni, 'i bé
yuz'ai. Aaron ootuz, ndi tuz 'i 'unt'oh 'ut'an oots'u
hanalhyai inle’, 'i cha be idiztan. 'Ink'ez ndi whu-
nizyai khuni netl'aidan'ai, 'i tse k'ut 'uk'unusguz, 'i
cha be idiz'ai.

5'Ink'ez ndi chunkelh cho k'ut, ndunne Cheru-
bim ubuts'utnine, 'enne bube Yak'usda yé dizti'-
un t'ets'oninzun, 'et huwa ndi chunkelh "1 k'ut
"'uhint'oh. Buts'unt'a’ whutus lht'aitnaih huyulhtsi,
it'ah, 'et'ik'ut 'uskai' yuk'unidilht'ih whe Yak'usda
soo cho nets'u naitot'en ha ts'uwhutni. 'Aw ndi
ts'iyawh howu yats'oolhduk ait'oh.

'Udechoo nimbali cho 'ulya-un, 'i t'ah loodel k'ut
hidilhk'un-i 'aw 'et whe ninta' ts'unt'en-un neba 'un
whutookat ait'oh

6 'Et nduwhi ts'iyawh nts'e oola' huba' hoont'oh-
un, 'et nehininla. 'Et 'awet 'udechoo whambez ts'e
'et ndunne lubretne, 'enne dzin totsuk ne'hut'en.

7'Ethoonts'ilubret 'uk'enus dizti'-un, 'en naood-
izulh totsuk 'ilhoh za 'on ni' whulh nat-un ts'e

nuyaih. 'Uskai' yit de, 'aw whuz tooya' ait'oh.
'Et ndi 'uskai' dich'oh duba cha 'ink'ez mbene
la 'aw t'ehonuszun whe lubeshi hilhchuk, 'enne
buba cha, 'enne ts'iyawh bulubeshi huwa whuz
Yak'usda nalh wheyukaih.

8 Ndiz whuz un'a Ndoni whuneoodulh'eh, ndi
nimbali cho 'awhuz 'et us'ai de, 'et de 'uk'enus
whudizti' ts'e, nts'e la Yak'usda 'unt'oh-un, 'aw
whuz dats'éoya' ait'oh.

9 'Et duhoont'oh-un, 'et huwa hoonli
whuts'odul'eh-un huba' hoont'oh. Mbe 1la
Yak'usda ba huwa ita'alh-i 'ink'ez loodel k'ut
yadutalhk'un, 'en '1 be la Yak'usda ba ne'tit'en,

‘et hoonts'i 'awhuz hoonli-unyaz buyo ts'e oogha
t'ets'oninzun-i* whe' hoont'oh.

10 'Ants'i ndai la hiti'ulh-i 'ink'ez hititnelh-i,
'ink'ez lhelhts'un un'a la tundhududugus, 'ink'ez
ndaila buyust'e ba ts'ih'un 'unt'oh-i, ndi 'i ts'iyawh
nus de 'andit-un Yak'usda ba ne'hutit'en, 'oh de
buba whusawhitilts'ulh-un, 'et whuts'un, 'et whuz
un'a 'uhoot'en whuba' hoont'oh inle'.

Sizi Grididutch'oh duzkai' be ninta' ts'unt'en-un
neba gak whulhtsi

11 'Et hoonts'i Christ lubret 'uk'enus dizti'-
un unli whe whusainya. Ndet la hoonzoo-un

whusadotikulh-un, 'en 'et negha whutalelh. Ndi
nimbali cho 'uk'enus ncha-i 'ink'ez 'on nus ts'ith'un
un'a 'uhoont'oh-un, 'et whe neba ne'ut'en. 'Aw
dune iloh 'uyinla. 'Aw ndi yun k'ut iloh "uhdolya.
12 '"Usbai 'ink'ez musdoosyaz bubuzkai', ndi
'uk’'enus whudizti' ts'e 'aw whuz whelhuyikaih.

9:9 Ndikhuni, ‘Neyo ts'e oogha t'ets'oninzun-i,’ i hoonli ts'ith'un
un'a k'us tank'us "hoont'oh-un, i gha t'ets'oninzun, tsutni whe'
ts'utni.

K'us dich'oh duduzkai', i be 'uk'enus whudizti' ts'e
whuz whinya. 'Tlhoh za 'ink'ez 'ilhiz wheni, whuz
whinya. 'Et nduja whe 'ilhiz wheni naneoket.

13'Et mbene la Moses be 'udustl'us gha dahujala
‘et huwa 'aw nimbali cho us'ai ts'e 'aw whuz
hutoodilh ait'oh, ndunt'ohne musdoos dune
'ink'ez dube bubuzkai' buk'ehidutalht'ih. 'Ink'ez
musdoos hidalhk'un-i oolez 'i buk'unuhitidzih, 'et
whuz un'a Yak'usda nalh buyust'e 'aw lhoditsun
nahudlih. 'Et whuz un'a 'et duhuja de za nimbali
cho us'ai-i whuz hutidulh.

14 'Et hoonts'i Christ 'en dich'oh duduzkai' 'i
be 'on nus dawhulcho whe la neyo ts'e oogha
t'ets'oninzun-i 'et ts'iyawh neba whuna'alhde.
Ndaila 'uts'ulh'en-i, 'aw nela 'oot'en ait'oh, 'ants'et
'uhoont'oh. 'Et huwa Yak'usda, mbe la khuna-
un, ooba né'ts'oot'en huba' hoont'oh. Christ 'en
'uja 'aw hoonliyaz bulh lhodi'oh whe Ndoni mbe
la 'ilhiz khuna-un, 'en be Yak'usda yutl'a'dudilti,
neba datitsah ha.

15'Et huwa ndi 'andit-i khuni neba lhaidinla-i, 'et
Christ 'en neba k'elha whulhtsi-un unli. 'Et whuz
un'ambenelanjan 'udechoo khuni buba lhaidinla-
i, 'et hukw'une' hoot'en hukwa 'uhit'en, 'et hoonts'i
lubeshi 'uhalh'en, 'enne ts'iyawh tulalhgus k'ut
buba dazsai 'et whe njan 'udechoo khuni buba
Ihaidinla-i, 'et whuch'a whulanaditnine huzdli'. 'Et
whe la mbene la 'ilhiz wheni hudutijih ha buka'
dani', 'enne ndi 'andit khuni buba lhaidinla-i, 'i
huyolhchoot ha.

Dune hoonli mba nayoosdzi-i, 'en dune dazsai,

‘et de za nts'u tikulh
16 'Et dune hoonli mba nayoosdzi-i, 'en dune
dazsai, 'et de za nts'u tikulh, whuz un'a 'uhoont'oh.

17'Et hoonts'i 'awhuz khina de, ndai la dune ba
naoozindzi-i, khina whutoh, 'et'awhuz nyun nch'e’'
unli whe 'unt'oh.

18 'Et whuz un'a 'uhoont'oh, 'oh da' 'udechoo
whe Yak'usda ndi 'udechoo khuni buba lhaidinla-
un, 'etloodel k'ut 'ink'ez dunene buk'ut cha, Moses
'uskai' be buk'eidilht'ih.

19'Et la Yak'usda dughuni Moses yutl'aidan'ai, 'i
nts'en'a la uwhulhni-un, 'et huwun ts'iyawh Moses
budani'. 'Et hukw'elh'az musdoosyaz 'ink'ez dube
bubuzkai' too bulh 'unt'oh, 'i yilhchoot. Dube
gha dulk'un-i, 'i duchunyaz 'i hyssop huyulhni,
'l oozischum, 'i yulaidalh'oo 'ink'ez ndi 'uskai'
yé tunayuzsi 'ink'ez Yak'usda be ‘'udustl'us
yuk'uné'dilht'ih 'ink'ez dunene cha, ts'iyawh
buk'uné' dilht'ih.

20 'Et ndubulhni, “Njan Yak'usda khuni nohba
laidinla-i, ndi 'uskai' 'i be 'et whuz un'a 'andit
whuts'un buba' héonla,” ni Yak'usda.

21'Ink'ez ndi nimbali cho, 'i cha, 'ink'ez bez ts'e
ndaila Yak'usda bé ba 'uwhut'en-i, 'i 'unt'oh, 'i cha
ts'iyawh, ndi 'uskai' yuk'unidilht'ih.

22 'Et Moses be 'udustl'us 'i be 'ankw'us
ts'lyaitsuk 'et ndi 'uskai' 'i be whuz un'a lhoditsun
nahudlih. 'Et 'aw 'uskai' buk'élhdulht'i de, 'aw
lubeshi bubunayoodeh ait'oh.

T

Christ 'ilhoh za neba dazsai-un ddhoolcho whe
hoont'oh
23 'Et huwa ndi yun Kk'ut hoonli-i, 'ohwhi
ts'iyawh yak'uz wusdla-i dultoh whe 'unt'oh.
Nts'en'a la Moses dat'en, 'et whuz un'a lhoditsun
suli'. 'Et hoonts'i soo yak'uz ts'ith'un 'unt'oh-i, ndai
la 'et 'unt'oh-i dutsun oole' whuch'a, '1 'on nus
hoonzoo be huwat'aih-i hole' huba' hoont'oh.

24 'Et Christ 'en ndi yun k'ut nja nimbali cho
bet, ndet la k'us whudizti'-un, dune dula be
‘uhuhodonla-un, 'aw ‘et dalhiyal. Njan ‘et 'ants'i
yak'uz whundohot'en huwhulhtsi 'et huwa. 'Et
k'us ndo yak'uz ts'e whuz whenya. 'Et whuz un'a
Yak'usda but neba neninya.

25 'Et njan lubret 'uk'enus dizti'-un, 'en khuna-
1 uzkai' be, naoodizulh totsuk, njan 'uk'enus
whudizti'-un, whuz k'unddaih. 'Et hoonts'i Christ
'‘aw dich'oh lhat cho huwa dudoltelh huba
lhe'hdot'oh.

26 'Et nduja de, ndi yun 'ulya da' whuts'un 'an-
dit whuts'un, 'et de tube lhat da' daootsah oole'.
'Et 'andit 'awet ndi yun 'etsul 'utinelh-un nilh-
dukw whuzdli', et 'ilhoh za ndi yun k'ut nuseya,

'ink'ez neba huwa' dudulti. 'Et huwa whuz un'a
nelubeshi neba yunaoodilhnoh.

27 'Ink'ez dune 'ilhoh za dahutitsah-un, whuz
un'a 'uhdolya, 'et dahuzsai hukw'elh'az 'et de buba
nahutideh.

28 'Et whuz un'a Christ, 'en 'ilhoh za huwa'
dudulti. 'Et whuz un'a lhane bulubeshi bughu
yilhchoot 'i yuk'elha dazsai. 'Et hoonts'i whulh nat-
un, 'aw lubeshi gha iloh whe whusanatidalh. 'Et
k'us ts'iyanne mbene la yuka tse hooline, 'enne
bunalhts'et be hdodutaltselh, 'et whe hudutijih.

10

Khuna-i loodel k'ut huidilhk'un-i, 'i be 'aw bu-
lubeshi buna'oodeh ait'oh

1 'Et Moses 'uk'ehonguz-un dalzoo'-i la whuz
hatikulh-un, 'et 'aw soo cho lhunedinel. Mbene
la ndi khuni yuk'une' 'ust'enne, 'enne naood-
izulh totsuk ndai la huwa t'aih-i whe loodel k'ut

huidutdlhk'un-i, 'et hoonts'i 'aw Yak'usda nalh
lhadulyane uboolhtselh ait'oh.

2 Lhadulyane ubutilhtselh de, ndai la huwa
t'aih-i 'etsul 'uhuyooleh huba' hoont'oh. 'Et doo
chabulubeshits'iyawh bubunayide de, 'et de buyo
ts'e oogha t'ets'oninzun-i, 'i be t'ehontizeh.

3 'Et hoonts'i naoodizulh totsuk, ndai la huwa
t'aih-i, '1 be 'et whe ts'iyawh t'ehoninzun 'awhuz
lubeshi hut'i.

4 'Et musdoos dune 'ink'ez dube buzkai', 'i

nts'oh ddhoont'oh 'et hoonts'i bulubeshi 'aw 'i be
buna'oodeh ait'oh 'et huwa.

Christ duzkai''i be za nelubeshi yuna'alhde
>'Et huwa nkeda' Sizi Gri ndi yun k'einya whe, 'et
njan dutni,
“0O Yak'usda ndai la huwa t'aih-i,
'ink'ez loodel k'ut huidilhk'un-i,
1 ts'lyawh ookwa lhe'ninzun.
'Et hoonts'i 'ilho yust'e 'i sha lhadinla.
6 Ndai la loodel k'ut lubeshi ba dizk'un-i,
'ink'ez 'et 'uyoo huwa huyulih-i cha,
1 ts'iyawh 'aw mba soo lhe'ildzoo'.
7'Et huwa 'et njan dudusni,
‘O Yak'usda ndi 'udustl'us sghun 'uk'une'usguz ‘et

‘alha’ hoont'oh. .
Nyun hukwa' ninzun-un te ne'tist'en 'et huwa

whusdsya.” ”

8 Njan dutni whe 'utni, “Ndai loodel k'ut lubeshi
ba dizk'un-i, 'ink'ez 'et 'uyoo huwa huyulih-i inle'
cha, i ts'iyawh 'aw mba soo le'ildzoo',” 'et hoonts'i
Moses be 'udustl'us 'i gha 'et nduwhut'en inle'.

9 'Et huwa Sizi Gri 'et njan dutni cha 'utni,
“O Yak'usda nyun hukwa' ninzun-un te ne'tist'en

‘et huwa whusasya.” 'Et whuz un'a Yak'usda
njan 'udechoo khuni buba lhaidinla-i, i gak yul-
htsi. 'Ink'ez bulh nanki khuni buba lhaidinla-i, 'i
yuk'enaidan'ai.

10'Ink'ez Yak'usda ndet hukwa' ninzun, 'et whe
'ilhoh 'ink'ez 'ilhiz wheni Sizi Gri duyust'e be neba
huwa' dudulti. 'Et whuz un'a 'uda' ooch'e’ ts'uzdli'.

Christ neba dazsai-un, ‘et 'i be 'utahalyanne,
‘enne lhadutilyane ubulhtsi

11 'Ink'ez ndi loodel k'ut hidilhk'un-i, 'et dzin

totsuk 'i za ndunne lubret whusahayuli. 'Ink'ez 'et

whuz un'a za dunene buba ne'hut'en. 'Et hoonts'i
‘et nduhut'en-un 'aw bulubeshi buna'oodeh ait'oh.

12'Et hoonts'i Sizi Gri nelubeshi k'elha 'ilhoh za
'ink'ez 'ilhiz wheni 'uja dich'oh huwa' dudulti. 'Et

hukw'elh'az Yak'usda nailhni ts'e yughu natl'adida.

13'Ink'ez 'andit 'et usda nk'ede 'uwhutanelh whe
yuch'az ditnine, 'enne 'ants'i ook'ut neke nalyis-i, 'i
k'un'a duke t'ah nébutalelh, 'et huba sulh'i.

14 Mbene la Yak'usda ba 'udun nebuninlane,
'‘enne buba Sizi Gri'ilhoh za huwa dudulti. 'Et whe
'i be 'ilhiz wheni lhadulyane ts'uzdli'.

15 Ndoni 'en cha whuz un'a za 'et nduneulhni.
'Oh da' 'et ndutni,

16 “NeMoodihti nja dutni,
“Et 'oh dzin hukw'elh'az ndi khuni buba
Ihaidutisdleh,
'1'uyoo 'unt'oh.
Sk'oh ts'e budzi yo cha newhudutas'alh
'ink'ez bubeni toh cha 'uk'ehdotasgus.” ”
17'Ink'ez cha 'utni,
“Bulubeshi 'ink'ez 'uk'inulhé'ust'en-i,
1 ts'iyawh cha 'on 'un buba whunaooznih
ait'oh.”

18 'Awet ndai la nelubeshi ts'iyawh neba whu-
naoodilhnoh, 'ink'ez 'aw 'on 'un nelubeshi ba
'udélk'un ait'oh.

Sizi Grineba daja la, khun te neba nawh 'ohot'e’
junih 'ink'ez soo cho ts'uhotun

19 'Et huwa sulhutsinke, Sizi buzkai' gha tube
nedzi hoonli whe ndet 'uk'enus whudizti' ts'e
‘ahoolhyiz whuz uztudulh, 'et netl'ahon'ai.

20 'Et ndi ti, 'i 'awhundit-i 'ink'ez ts'ih'un un'a
'unt'oh-i neba whulhtsi. 'Et didutch'oh neba
dazsai-un, 'et 'i be ndi whuts'ohsubal-i neba
lhch'az yilhchoot.

21'Ink'ez Yak'usda ooyoh dilhts'ine, 'enne buba
'en lubret 'uk'enus dizti'-un unli.

22 'Et huwa wheni cha soo cho neba 'alha’
'oot'e' 'ink'ez nedzi ts'ith'un 'unt'oh, 'i be whuz
un'a 'ahoolhyiz oots'uztooya'. 'Ink'ez duzkai' be
'uda' nedzi k'unedilht'i. 'T be ndet la neyo ts'e
oogha t'ets'oninzun-i whudutsun-un, 'et ts'iyawh
neba whuna'alhde. 'Ink'ez neyust'e too unzoo-i be
tundsguz le'ts'oot'e’.

23 Ndet la ooka tse ts'Uhooli-un, 'et neba 'alha’
hoont'oh ts'utni, khun te neba nawh huhot'e' ju-

nih 'ink'ez soo cho ts'uhotun. Mbe la nets'é' oozi-
un, 'en 'aw nela dootnih ait'oh 'et huwa.

24 'Et ts'iyawh lhghu nuni uznoozut 'et de la
nus lhts'un noolt'], 'et de la ts'iyanne buk'ets'ootsi’
'ink'ez 'ut'en unzoo-i be bula ts'oot'en.

25Nts'en'ala'ahoolhyiz 'ilhunats'odulh-un khun
te whulazdootnih junih! 'Et whulohne 'etsul

‘uhut'ih. 'Et hoonts'i 'awet 'udek'ez dzin whuz de
hdolts'ulh-un 'awet neba nilhdukw suli'. 'Et huwa
'on nus soo cho nus lhts'unoolt'i whe 'ahoolhyiz

Yak'usda ba 'ilhunats'édilh huba' hoont'oh.

Ts'th'un un'a 'unt'ohne, 'enne be 'alha’ hoont'oh-
I, 't be ndiyun k'ut hudolts'i'

26 'Et huwa njan dusni, khuni 'alha’ 'unt'oh-
1 t'ezninzun whe ts'iyawh ts'ilhchoot, 'ink'ez
hukw'elh'az ts'ih'un un'a t'ets'onanzin de, 'ink'ez
lubeshi ts'ilhchoot de, 'et nduts'ut'en 'et whe 'aw
be huwa "ut'aih-i, 'i neba lhe'it'oh suli'.

27 'Et k'us 'et njan ndet la neba nahutideh-un,
‘et wheoonujut k'et 'aw uzdooni' ait'oh. Yak'usda
ye hunilch'oh-i, 'et 'i be neba nahutideh. 'Ink'ez
ndi ye hunilch'oh-i, 'i kwun ulhtus k'et be' duldi
le'utni, '1 k'un'a mbene la Yak'usda ch'az ditnine,
ts'iyawh '1 be hudutak'un.

28 Ndi Moses be 'udustl'us k'ut 'uk'eguz-i, mbe la
n'un whutulhdilhne, 'enne nane k'us tane te nalh
‘et duhut'en de, 'et de be 'ugha te'nidzeh-i, 'i yit
dahutitsah inle'.

29'Et hoonts'i ndiz un'a 'on nus hootatsi'. Mbene
la Yak'usda ooYe' 'ants'i yuba unli whe yuk'unuya
de, 'ink'ez Sizi buzkai' be 'andit khuni buba
Ihaidinla-i huwhut'i, 'ink'ez Yak'usda ba 'udun neb-
uninla, 'et hoonts'i ndi buzkai' 'aw hoonliyaz buba
lhiloh de, 'ink'ez Ndoni 'en cha 'en be ye unzoo-
1 oots'u haidults'uk-un, hich'az yalhduk de, 'et ndi
ts'iyawh mbene la whuz un'a ndut'enne, 'et 'on
nus whéoonujut whe buba nahutideh.

30 'Et neMoodihti, 'en ook'oh ts'e t'ets'oninzun.
'En 'utni, “Be k'uznudzun-i, si sch'e’ 'unt'oh!
Si hukw'elha whutiselh.” 'Ink'ez cha 'utni,
“NeMoodihti dudune'ne, buba nahutiyeh.”

31 Yak'usda khuna-un, mbene la 'uda' ooch'e
yinline 'et hoonts'i hich'az nalhya de, 'enne whe-
whunujut whe buba nahutiyeh.

32'Et hoonts'l nohni whunalhnih ndi khuni niz
dakez daja hutni la, soo cho t'eoondhzun 'ink'ez

ulhchoot. Hukw'elh'az tube cho dzoh nusahdeh
‘et hoonts'i 'aw nohch'a lhe'ilhdoh. 'Et ts'iyawh
whutulh usahdil.

33 Whuloh te Yak'usda gha ts'iyanne nalh dzoh
nunohuhulhdeh 'ink'ez nohch'az yahalhduk. Whu-
loh te mbe la whuz un'a Yak'usda dzoh nudehne,
'enne buts'u nedahdaih.

34'Ink'ez 'oh da' 'asuhan'ai whe sgha te'nahzun
'ink'ez sla aht'en inle'. 'Et ndai la aht'i-i, 'i
‘ants'i nohghu hayilhchoot 'et hoonts'i hoonaht'i'.

T'eoondhzun nohnich'oh 'on nus hoonzun-un
'ink'ez 'ilhiz 'uhoont'oh, 'et yak'uz nohba whuzdla

whe' hoont'oh.
35 'Inka be n6éhdzi ulhtus-un khun whuladooht-
nih junih! 'Tgha hooncha-un nohgha whutalts'ulh.
36 'Et njan 'et ts'iyawh oola doohtnih junih! 'Et
Yak'usda nohts'u hukwa' ninzun-un, lhaoodahla
de, 'et nohts'u nahizya-un, 'et nohgha whutakulh.
37'Uda’ khuni 'et nja dutni,
“Et mbe la whusatiyalh-un,
'‘aw sa' iloh whusatiyalh.
38'Et mbene la ts'ih'un un'a 'unt'ohne,
'enne be 'alha’ hoont'oh-i,
1 be ndi yun k'ut hudolts'i' huba' hoont'oh.
'Et hoonts'i ndunne k'oh na’huja de,
'et de 'aw si buba host'e' ait'oh.”

39 'Et 'ink'ez ndunne mbene la Yak'usda ooba
'alha’ yint'ohne 'ink'ez k'oh na hu]a de, 'enne ndai

la Yak'usda bugha whita'alh-un, 'aw huyolhchoot

ait'oh. Wheni 'aw 'enne buk'un'a lhe'ts'it'oh. 'Et
k'us wheni Yak'usda ooba 'alha’ yint'ohne ts'inlj,

‘et whe dijizne 'uts'int'oh.

11

Be 'alha’ hoont'oh-i, 'i be t'ets'oninzun

1 'Et ndai la ooka tse ts'uhooli-i, be 'alha'
hoont'oh-i, 'i be t'ets'oninzun neba whusatikulh.
'Ink'ez nduwhi ndet la lhts'uhoos'en-un, 'et
hoonts'i be 'alha' hoont'oh-i, 'i be t'ets'oninzun
'et whuzusdla whe' hoont'oh.

2'Et be 'alha’ hoont'oh-i, 'i be ndunne Yak'usda
ba 'utso whudilhdzulhne, 'enne soo ts'ih'un un'a
howu yahalhduk.

3 Be 'alha' hoont'oh-i, 'i be za t'ets'oninzun
Yak'usda daja nila, 'et whe ts'iyaitsuk ndi yun k'ut
'ulya. Ndai la lhts'is'en-i, 'i hoonts'i, dughuni 'i be
ts'iyawh 'uyinla-i 'unt'oh.

Yak'usda ndi yun 'uyinla 'oh da'" whuts'un be
neba 'alha’ hoont'oh-i, i gha za Yak'usda oonalh
ts'th'un 'uts'int'oh

4Ndun Abel Yak'usda ooba 'alha’ yint'oh. 'T be
za 'uja dulhutsin Cain 'en anus unzoo-i Yak'usda
loodel k'ut yuba idalhk'un. 'Et ndi huwa inin'ai-i, 'et
Yak'usda hoonzoo k'un'a yughu yalhduk. 'Et Abel
dazsai hukw'elh'az hoonts'i nts'en'a daja-un, 'et
ooghun nebulh yainduk, Yak'usda nalh 'en ts'ih'un
dune 'unt'oh hutni.

5Ndi be 'alha' hoont'oh-i, 'i be za Enoch nts'en'a
la Yak'usda yuts'u hukwa' ninzun-un, 'et 'uhdonla
'et whuz un'a ooghun t'ewhunudzun. 'Aw dalhit-
sal. Khuna whe Yak'usda yak'uz whe yalhti. 'Et
whuz un'a Yak'usda ooghuni 'et ndutni, “Yak'usda
yak'uz ts'e whenayalhti. Hooloh. 'Et huwa huyulh
‘'ut'enne 'aw lhahuyis'en suli'.”

6 Bé 'alha' hoont'oh-i, 'i ooyit de, 'aw Yak'usda
ooba dzoh ts'oozoo' ait'oh. 'Et huwa mbene

la Yak'usda ts'un hutidulh hukwa' huninzun de,
Yak'usda hoonli whe' hoont'oh, 'et buba 'alha’
hot'e' huba' hoont'oh. 'Ink'ez soo ts'ih'un dudzi
huwa' hooli whe hik'oh ts'e hukwa hitis'enne, 'enne
za bula' tinelh.

7Noah 'en cha Yak'usda ooba 'alha’ yint'oh. '
be ndet la 'awhuz lhuhoos'en-un Yak'usda yulhni,
“Huwondle' 'awet whuz de hoolts'ulh.” 'Et huwa
whenuljut 'inka 'et whuch'a ndi ts'i cho 'uyinla.
'Et huwa Noah hiyoh dilhts'ine, 'enne ts'iyawh
ubulhyih. Ndet ndi ts'i cho 'uyinla-i, 'i gha ndi yun
k'ut dulcho whe dunene buba nahisda. 'Ink'ez
nts'en'a la whe be 'alha’ hoont'oh-i be ts'th'un un'a
'unt'ohne ts'inli, Noah 'en cha whuz un'a Yak'usda
ooba 'alha’ yint'oh-un suli', 'i be ts'th'un dune inle'.

Abraham ooba 'alha’ hoont'oh-un
8 Ndun Abraham, 'en cha Yak'usda "uyulhni,
“Udun yun k'uz tonya'. K'at le de njan yun Kk'ut

‘et nch'e’ whutaleh.” 'Et be 'alha’ hoont'oh-i be
Abraham whuz un'a yuk'ine' 'ust'en. 'Et nts'e

tiyalh 'aw t'éoonuszun 'et hoonts'i 'awet tizya.

9Be 'alha’ hoont'oh-i, i be ndi yun yuts'u yoozi-
1, '1 ooch'e’ tileh. 'Et njan yun k'ut 'uts'un keyoh
whut'en-un unli, 'et whuz un'a njan yun k'ut usda.
Nimbali bet za whut'i. Ndunne Isaac 'ink'ez Jacob
‘enne cha 'en k'un'a nimbali be za huwhut'i. 'Enne
cha ndi Abraham ye yuts'u ndhizya-un, 'enne bulh
buch'e' whutaleh.

10 'Et njan keyoh 'ilhiz 'uwhutat'elh-un, ‘et
Yak'usda, 'en 'uhdonla, 'et Abraham huba sulh'i
whe nimbali be za hoot'e' inle'.

11 Be 'alha' hoont'oh-i, 'i be Sarah 'en cha
Yak'usda ye wulhtus-i yutl'anahon'ai ‘'oolchan
ha. Tube yoo 'un uzulh 'aw ooyaz hdle' ooba

lhe'hoot'oh. 'Et hoonts'i nts'en’'a la Yak'usda yuts'a
hoozi-un Sarah t'econinzun Yak'usda 'aw yula
dootnih ait'oh.

12 'Et huwa 'ilhoghun dune 'en tube nisjan k'et
'ants'i dazsai le'unt'oh, 'et hoonts'i yé dindene
huldlai. Ndoghi sum 'et 'i bundeiniltsukne 'ink'ez
taba sai 'aw oonolto ait'oh, 'et 'uhuniltsuk.

Ndunne 'uda’ne Yak'usda ooba 'alha’ yint'ohne,
‘enne ts'iyawh 'awhuz buba 'alha’ hoont'oh whe
whulh yahadla

13 Ndunne ‘'udame Yak'usda ooba ‘'alha'
yint'ohne, 'enne ts'iyawh 'awhuz buba 'alha’
hoont'oh whe whulh yahadla. 'Et ndai la Yak'usda
yé buts'd nahizya-i, i 'aw butl'alhéyizulh. 'Et
hoonts'i ndai la nus huhon'en-i, 'et huwa 'aw

nawh buba lhe'hoot'oh. Budzi hdont'i'-un 'et whe
huhoontun. 'Ink'ez ts'iyanne hutni, 'aw ndi yun

k'ut whut'enne lhuhiloh. 'Ants'li ndi yun k'ut
whuk'uhundilh whe' hint'oh.

14 "Et dahutitsa whutso mbene la whuz un'a
yalhdukne, 'enne soo ts'et gaih whe ts' 1yanne

whubuhonulhtun, dich'oh duyun k'ut 'et za
hukwa' huninzun.

15'Et 'alha ndet yun k'ut whuch'a huzdil-un, ‘et
hoi/vu nuni hunudeh de, 'et whuz da' nahutoodilh
oole'.

16'Et hoonts'i 'on nus keyoh hoonzoo-un hukwa'
huninzun. Njan keyoh 'uwhulhni-un, 'et yak'uz

whuz'ai. 'Et huwa Yak'usda 'en duYak'usda
hidani'. 'Ink'ez Yak'usda 'en duYak'usda huyul-

hni, 'et 'aw hukwaya lhiloh, keyoh whuti 'et buba
Ihadodinla 'et huwa.

'Uda' dunene unzoone buba 'alha’ hoont'oh-un

17 Be 'alha' hoont'oh-i, 'i be 'oh da' Yak'usda
Abraham yoolhdzai whe 'aw 'ilhoghun duye' Isaac
loodel k'eyilhti 'ink'ez Yak'usda ba yutuzilhghelh
ha. Ndet whe la Yak'usda yuts'a hoozi-un whe
ooye' oots'u haindene hutildlai, ‘et ts'iyawh
hoolhchoot.

18 'Ink'ez whutso 'uja 'en Yak'usda Abraham
yudani', “Isaac 'en gha nyédinde 'enne ts'iyawh
whusahatidulh.”

19 'Et hoonts'i Isaac loodel k'eyitalhtelh whutso
Abraham whunalni Yak'usda daja yudani'. 'Et
huwa 'et duninzun, Yak'usda 'en soo "ltus whe
Isaac dazsai de, 'et hoonts'l yaidlanne butoh
dunaidutdlhtelh. 'Ink'ez 'alha' hoont'oh, 'ants'i
yaidlanne handyalhti le'yinla.

20 'Ink'ez be 'alha' hoont'oh-i, 'i be ndet la
ts'iyantsuk whusadotikulh ha, Isaac Yak'usda
yoodalhkut, ndunne Jacob 'ink'ez Esau bulh
buts'un 6ozoo' ha.

21 Be 'alha' hoont'oh-i, 'i be Jacob dawhénintsai
whe Yak'usda yoodalhkut Joseph ooye'ke buts'un

0ozoo' ha. 'Et dutuzla chdndunuti whe Yak'usda ts'u
teni' nalhdzin.

22 'Ink'ez be 'alha hoont'oh-i, 'i be Joseph 'awet
ooyiz latoh wheéninle' whe Israel whudune'ne
Egypt yun k'ut whuch'a nahutidulh whe huwun
bubulh yailhduk. 'Ink'ez oots'un cha dabhitilelh la,
‘et ubudani'.

Moses ooba 'alha’ hoont'oh-un
23'0h da' Moses whuzdli da', ts'oodun daldzoo'
la, 'et huwa be 'alha’' hoont'oh-i, 'i be oodusneke
lerwe daja ni-un, 'aw hik'un'a lhe'inel, 'et k'us ta
sanun nduwhulyiz 'et oodusneke nuhinilh'i'.

24 Moses 'awet Kk'éninyai whe Pharaoh ootse’,
'en ooyaz huyulhni, 'et be 'alha' hoont'oh-i, 'i be
nduhuyulhni-un 'ilhiz ch'a bunisjoot.

25'Et k'us Yak'usda oodune'ne, 'enne bulh tube
Ihat-un hoontsi'-un dzoh notizut, 'et whuz un'a
Moses "'utahahon'ai. 'Atsulyaz lubeshi be hootat'e'-
un, 'aw 'et iloh 'utahahon'ai.

26 Christ 'en gha ndunne Egypt whut'enne, 'enne
Israel ts'u haindene buch'az yahalhduk. 'Et Moses
nja duninzun ndi buch'az yahalhduk-un, 'et Egypt
whulerwe daltsuk sooneya, 'i ts'iyawh ban nus
yinzoo whe 'unt'oh. Yak'usda 'en nts'en'a la
whe ooch'e'ne buba k'elha whutaleh-un, 'et buba
neodonin'ai, 'et huwa 'et duhoont'oh-un za Moses
hukwa itis'en.

27 Yak'usda lhist'en-un, 'en whuz un'a 'ants'i
yan'en hukw'un'a 'uja, 'et huwa ooba howa
whulna'-un whulh usyin. 'Et huwa be 'alha’
hoont'oh-i, 1 be yun k'ut Egypt whuch'a nasja. 'Aw
lerwe ye yulh hunilch'e-i, Moses 'aw yé lhniljut.

28 Be 'alha’' hoont'oh-i, 'i be Moses ts'iyantsuk
Yak'usda Kk'une' 'ust'en. 'Et huwa ndet la yoh
'uskai' be whe hoodal'en-un, 'et lizas whutus
lhuseya. 'Et huwa yoh 'uskai' be whe hoodat'en-
un, 'udechoo whuzdline, 'enne ndun lizas buzool-
hghelh ait'oh.

29 Ndi ya too' dulk'un-i, Yak'usda buba lhch'az
"Uyinla 'ink'ez yun whudizgih-un whe be 'alha’
hoont'oh-i, 'i be hik'ut nanindil. 'Et Egypt ba
lhuganne, 'enne cha buba huntizdil whe ts'iyawh
too ubanghan.

'Uda' lhane buba 'alha’ hoont'oh-un, 'et whe
whuch'a honilhde

30 Be 'alha’ hoont'oh-i, 'i be Jericho keyoh ‘et

Ihtak'ant'it dzin 'et whunahudidulh whe khun-
sul hukw'elh’'az ndi tse dutai-i whunanilhyo-i

nandankat.

31Be'alha' hoont'oh-i, 'i be ndun 'ul'en-un Rahab
huyulhni, 'en ndunne Moses ba nunul'i'ne, 'enne
bula' tinelh ha duyoh dabuninla. 'Et huwa mbene
la Yak'usda k'unulhe'ust'enne, 'enne 'aw bubulh
dalhitsal.

32 'Awet njan lhe'whultsuk be 'alha’ hoont'oh-i
k'une' hust'en, ndunne huldlai k'et 'aw ts'iyawh
bughun nohdodsni' ait'oh. Gideon ndet "'uhdonla.
Barak'en cha. Sampson, Jephthah, David, Samuel,
'ink'ez nus hoo'enne, 'enne ts'iyawh,

33 Be 'alha' hoont'oh-i, lhelhdun keyoh
whut'enne, 'enne cha ts'iyawh buch'a’ hunilhde.
Ndet la ts'ihun un'a 'uhoont'oh-un, be 'alha’
hoont'oh-i, 'i be 'uhuhdbonla. Ndet la Yak'usda
buts'i hoozi-un, be 'alha’' hoont'oh-i, 'i be buch'e’
whutaleh t'ehoninzun. Be 'alha’ hoont'oh-i, 'i be
Yak'usda ndi khuna-iti, lion huyulhni-i, '1 hize
Ihts'una' hoonla bundo6lhda whuch'a.

34 Be 'alha' hoont'oh-i, 'i be kwun dizk'un-i, 'i
cha nahinilhno. Yak'usda ch'az ditnine, 'enne
oodune'ne, 'enne saluzti be hubuhutighan inle’,
'et hoonts'i be 'alha’ hoont'oh-i, 'i be buch'a hudu-
jih. Tetsunne, 'enne cha 'i be ulhtusne nahus-
dli'. Lhuhutigan ts'e hutizdil whe 'et cha be
'alha’ hoont'oh-i, 'i be hilhtus suli'. 'Et whuz un'a
bubulh Ihuihuganne, 'enne cha bubenujut hudan'ai
‘et whuz un'a whendabuhunanyoot.

35 Be 'alha' hoont'oh-i, 'i be whulohne ts'ekoo
bughu yaidlanne cha za dunahudidil 'ink'ez
bughu nahundil. 'Ink'ez 'uyoonne cha dzoh

nubuhulhde, 'et hoonts'i be 'alha' hoont'oh-i, 'i
be za didutch'oh 'aw bula nahudutitnih hukwa
lIhe'hunizun. 'Et whe la 'on nus hoonzoo hukw'un'a
dunabudutdlelh 'et nahohootd'alh.

36 'Et 'uyoonne, 'enne bughu hudlo 'et whe
ubuhoolhdzai, 'Et whulohne bubuhoolhtsas.
'Ink'ez whulohne tl'oolh be bubuhulhghel 'ink'ez
‘abuhanla.

37 Whulohne tse be bubahanghan. Whulohne
be dugut be buyust'e tdnuhidizghut. Whulohne

cha ninta' hutit'elh-un whuts'a bonalht'i. Whu-
lohne saluzti be bubuhanghan. 'Ink'ez whulohne

ndai khuna-i zuz, dube te, 'usbai te, '1 ts'iyawh
lhenyoo zuz 'i za be dune hinli. 'Ink'ez 'ants'i 'oh
nuhudilh. Hik'u khutinalh-i, 1 hoonts'i lhuhuyit'i'
inle'. Dunene dzoh nubuhulhde. Lhat-un whe
hoontsi' k'un'a ne'bahalh’en.

38'Etndunt'ohne'awndiyun'i hoonts'i buba soo
lhe'yildzoo'. 'Aw dune lhuhoot'ih-un 'ink'ez dzulh
toh te 'oh ho lhelhts'un ndhutudulh. Tse 'an te k'us
yun 'an te, 'oh huwhut'i.

39'Et ndunne ts'iyawh be buba 'alha’ hoont'oh-
i, 'et huwa hoonzoo k'un'a bughu yainduk.
'Et hoonts'i ndet la buts'u hoosdzi-un, 'aw
butl'alhtthoozulh.

40 Whuz un'a wheni ts'iyawh nus de Yak'usda

'on nus hoonzoo-un neba' 'uhdonla. 'Et whuz un'a
ndunne ts'iyawh wheni ts'uhooloh de, ndet whe

la Yak'usda buts'u hoozi-un, neyit 'aw ts'ih'un un'a
lhadulyane hoole' ait'oh.

12

Neba 'alha’ hoont'oh-i, 'i be lhghu naztoolghas

1 'Et huwa nohdutdsnelh, ndunne ooghun
nohdasnine, 'enne Yak'usda be 'ut'en k'oh
whunénulhtunne, 'enne huldlai k'et, nenat ndulcho
'ants'i kw'us le'hint'oh. 'Et huwa ndai la 'ants'i
neba ndaz-ik'oh nenilht'i-i, 'ink'ez ndilubeshi 'aw
huwa lhuhoolna' whe neilhchuk, 'i ts'iyawh 'un
uztoolhdilh. Ndi Yak'usda ba lhghu naztulwus-i, 'i
nebut néwhults'ut-i, nelhts'unisi whe uztoolghas.

2 Netso ts'e Sizi Gri uznoolh'en. 'Aw 'en za
neba bé 'alha’ hoont'oh-un dant'oh la, 'en ts'ih'un
un'a whunénulhtun-un 'unt'oh. 'Ink'ez ndi yun k'ut
usda-un, 'et ye khuna-i, 'en duwhulcho whe neba

'alha' hoont'oh-i neba lhaoodulh'ih-un 'unt'oh.
Nus de ye whuntalhni-i, oots"u yikulh, 'et huwa tu-

lalhgus yulh inyin inle'. Ndai la yugha yooya suli'-
1 ooba 'ants'i 'uhoont'oh inle'. 'Ink'ez Yak'usda
ookw'uts'uzda cho dizti'-un, 'et nailhni ts'e huwu
natl'adida’'.
Yak'usda khuni yé nebulh yalhduk-i, khun te

‘ants'i nohba 'oot'e’ junih

3 'Et Sizi daja la, 'et soo cho huwun nuni
noohzut. 'Et ndunne lubeshi 'ulh'enne, 'enne
ts'ilyawh hich'az ditni, 'et hoonts'i soo whulh inyin.
Nohni cha ts'iyawh 'en za ooghu nuni nahdeh de,
‘et whe 'aw nénohtsilh ait'oh 'ink'ez 'aw tehtsun
'oohle’ ait'oh.

4 Nohni lubeshi ch'a ne'aht'en-un, tube nohba
huwa whtlna 'et hoonts'i 'aw hukw'e yalhizahdla.

> 'Et Yak'usda khuniti be duye'ke k'un'a no-
hbulh yalhduk-un, whunaoodulhnoh. Ndiz un'a
nohMoodihti 'unohulhni,
“Sye'ke khuni be nohbulh yasduk-i oots'u doohtni

junih.
Ndet la ninta' aht'ih-un hukwa' nohulhni de,

khun yo whu'un 'etsul 'oohneh junih.
6'Et mbene la neMoodihti buk'entsi'ne,
‘enne ts'iyawh khuniti be bubulh yalhduk.
Mbene la buzke unline,
‘enne ts'iyawh uboolhtsas.”
7'Et Yak'usda khuni ulhtus-i be nohbulh yal-
hduk, 'ink'ez 'aw whulh nuzulhti de, 'et de
duzkehke k'un'a nohnulhyeh. 'Et mbe dune suba
'unt'oh ooye' tank'us 'uja de yuts'ahalhoohoos'al?
8'Et nohni nihyilh whe Yak'usda khuni ulhtus-i
be nohbulh yalhduk de, 'ink'ez ts'iyawh whuz
un'a 'ilhoghun ts'inli whe wuznizyai, 'et 'aw
ook'unulhe'zaht'en de, 'aw nohba hooloh, 'ink'ez

Yak'usda buzkeh lhahloh whé aht'oh.

9Nja 'on 'un cha nohdusni, ndi yun k'ut nebdke
‘enne khuni ulhtus-i be nebulh yahalhduk 'ink'ez
buk'ine' ts'ust'en. 'Ink'ez Yak'usda, 'en neyughi
00Ba ts'utni-un, 'en neBa 'uk'enus dizti'-un 'unt'oh,
‘en 'on nus ootl'aiizdudoolyelh ts'th'un un'a ndi yun
k'ut uzdutalts'ilh huba.

10 Ndi yun k'ut nebdke 'atsulyaz za bubulh
'uts'int'e’, ndet la 'uk'enus neba hoonzoo-un, 'et
t'ehoninzun, 'et whuz un'a khuni ulhtus-i be ne-
hunilhyai. 'Et hoonts'i Yak'usda neB4, 'en ndet la

'ilhiz wheni neba whutizoo' k'un'a khuni ulhtus-i
be nebulh yailhduk. 'Et 'en k'un'a 'on 'un lubeshi

neghu hooloh ts'oole’ ha.

11 Nts'en'a la ts'ih'un un'a khuni ulhtus-i
be nebulh yainduk whe uznizyai, whuloh te
whuts'uzdutni, 'et hoonts'i hukw'elh'az 'et whuz
un'a uznizya de, 'et de soo ts'ih'un 'unt'ohne dune

uztileh whe Yak'usda nalh ts'ih'un un'a lhts'un
uztit'elh.

Yak'usda ooghuni khun te oola doohtnih junih

12'Ethuwa 'ants'i nénihtsaile'aht'oh whe nohgan
naintle 'ink'ez nohgwut cha tetsun suli' de, soo 'on
'un 'oohneh ait'oh whe ulhtus naoolhtselh.

13 Nohke ba ti cha lhts'eoodiz'a nahoolhtselh.
'Et whuz un'a mbene la nohtoh tetsunne,
‘enne tinch'u hooya' ait'oh, 'et k'us soo hilhtus
na'hutitleh.

14 Ts'iyanne ts'un ts'ith'un un'a lhts'un 'ooht'e’
hukwa' 'ooht'en. Lubeshi ooghu hoolohne dune
oohle' hukwa 'ooht'en. 'Aw 'et de za neMoodihti
uzti'elh.

15 Soo cho nohtoh nohnich'oh nohulhutsinke
bughohle'! Doo ka si Yak'usda ye unzoo-i hiye
nghoya'. 'Et de la whulohne nohtoh nuk'oz hu-
doole' ait'oh. 'Et ndihint'oh de, 'et 'enne bugha
Ihane nuk'oz hudutileh whe' hoont'oh.

16 Doo ka si nohtoh whulohne, 'uyoonne ts'ekoo

k'us dune bulh lubeshi olhchoot whuts'u nooht'i.
K'us Esau k'un'a Yak'usda ooghohdloh. 'En 'ude-

choo whuzdli-un 'unt'oh 'ink'ez di la ooba yuts'u
yoozi-i, 'i ooch'e' yataleh, buba nahuyoosdzi-i
didut oots'itikulh-i, 'i 'uyinla, 'ilhoh yuti'ulh-i za
k'elha yutiz'ai.

17 T'eoondhzun hukw'elh'az ddhooja. Ndi
hoonzoo-un yuk'elh'oti'alh-un hukwa' ninzun, ‘et
hoonts'i ooba yuch'az nalh'a. Lhat whe huwintse,

‘et hoonts'i 'aw ooba dudeni nahudunoo'ah ait'oh.
Nts'oh dat'en hoonts'i, 'aw hiba lhk'enadodoo'alh
ait'oh.

Yak'uz dilhts'ine buts'un ts'ilwus

18 Ndiz whuz un'a nohddsni' hukwa 'ust'en,
ndunne Israel buzkehke, 'aw 'enne buk'un'a iloh

whe ndi dzulh Sinai* dune yut'ainaih-i, 'et 'aw
whuz ulhtahyal. Ndi dzulh dulcho dizk'un, 'ink'ez
tsahdlhgus cha' hoont'oh. 'Ankw'us 'aw hoonli
huhoo'en ait'oh, 'ink'ez nilhtsi dus cho cha hoonli.

19 'Et Yak'usda ba be tsjih-i, 'i cha
hudants'o 'ink'ez Yak'usda yalhduk-un, ‘et cha
huwhudants'o. 'Et nyoonne yudants'one, 'aw 'on

'un hidots'o hukwa lhe’hunizun. 'Et whuz un'a
hits'u tedudli 'aw 'on 'at huwhudutats'o-un hukwa
lhe'’hunizun 'et huwa.

20 'Et Yak'usda khuni butl'a idan'ai-i, 'et 'aw
whulh hooyin ait'oh 'et huwa. Khuni nja ndutni,
“Khuna-ihoonts'indidzulh yut'aiznaide, 'etde tse
be hizoolhghelh, k'us k'a za be huyooch'ih.”

21'Et hohon'en whe tube whehunilhjoot. Moses
‘'en hoonts'i, “Whenuzjut 'ink'ez dustlut,” ni.

22'Et ndi dzulh ooghun nohuzdéni'-i, 'aw whuz
whe lhahdulh. K'us ndi dzulh Zion ts'utni, 'i
oots'Oozahdil. Yak'usda khuna-un, 'en ookeyoh
whuti 'uhoont'oh. 'Ink'ez keyoh whuti Jerusalem
ts'uwhutni. 'Et yak'uz whuz'ai. 'Et lizas huldlai
Kk'et, 'aw uzdooni' ait'oh.

23 'Ink'ez_mbene la Yak'usda ooba ‘'alha’
yint'ohne ts'iyanne 'ilhunaoodulh buba whuz'ai.
Mbe la 'udechoo whuzdli-un oosdzi-un, 'en mbene
la ooch'e' yindline, 'enne yak'uz ts'e buboozi'
'uk'usguz, 'enne cha 'et hudilhts'i. Yak'usda 'en
ts'iyanne ba nahiyilh-un, 'en cha 'et usda. 'Ink'ez
mbene la ts'ih'un un'alhadulyane, 'enne buyughi-i,
'i cha 'et 'unt'oh.

* 12:18 'Et 'udechoo khuni buba lhaidinla-i, 'i k'ut whunulh'en
Moses dzulh Sinai nusuya-un huwun (Exodus 19:21,22, 20:18-21,
Deuteronomy 4:11,12, 5:22-27)

24 'Et Sizi ndi 'andit khuni neba lhaindinla-i,
'en neba k'elha whulhtsi-un, 'en cha 'et usda.
'Ink'ez ndi 'uskai' neba nadilt'i, 'i be nelubeshi
ts'iyawh neba gak suli', 'et ntsen'a la Abel yuzil-
hghi whe buzkai' yun nadilt'i, 'i anus hoonzoo-un
whunénilhtan, 'et cha 'et whuz'ai. Ndowhi ts'iyawh
‘et whuts'u whusalhghaz.

Yak'uz whuts'un nebulh  yalhduk-un
ts'oozolhts'ai’

25 'Et Yak'usda nohbulh ydalhduk-un, 'et huwun
nohbulh yalhduk-un, khun dah doohtni' junih.
Soo cho whunulh'en ndi yun Kk'ut 'et ndubulhni
'et hoonts'i 'aw hik'unulhe'it'el, 'et huwa hoolhtus
whe buba nahizya. 'Et 'andit yak'uz whuts'un
nebulh yalhduk-un, 'en ooch'az nats'ulhya de, 'et
‘'on nus dawhultus whe neba nahutideh.

26'0Oh da' Yak'usda bubulh yalhduk whe ndi yun
ditlut. 'Ink'ez doo cha za nets't hoozi whe nja
dutni, “Doo cha za ndi yun dutistlut. 'Aw 'i za iloh,
yat cha nduwhulcho whe whudutistlut.”

27 'Ink'ez ndi khuni, “cha za,” 'utni-un, 'et
ndiz un'a whunénulhtun, ts'iyai ndai la 'ulya-i,
1 ts'iyawh dutitlut. 'Et whuz un'a ditlut-i gak
whutaleh. 'Et ndai la 'aw dootlut ait'oh-i, '1 'ilhiz
wheni 'utit'elh.

28 'Et huwa ndet la Yak'usda lerwe unli-un, 'et
'aw nohdohootnah ait'oh. 'Et nets'u whutikulh.
'Ink'ez ndi ye unzoo-i, 'i be si Yak'usda, 'en
neba dizti'-un 'ink'ez neba be donujut-un, 'en ooba
ne'ts'oot'en.

29 Wheni neYak'usda kwun ts'iyai dilhk'un-i 'et
ndunt'oh whe 'unt'oh 'et huwa.

13

Ndi yun k'ut lubeshi ooch'az ndlhyeh
1'Ahoolhyiz nohulhutsinke buk'eoohtsi'.

2 Mbene la whutso da' lhuzih'enne, hoondaht'i'
whe nohyoh daboohlelh. Whulohne lizasne tilah
'uhint'oh 'aw t'econuzahzun 'et huwa.

3 Mbene la Sizi Gri unidulhne ‘et huwa
'adinlane, bunalhnih 'ink'ez bula 'ooht'en, 'enne
bubulh 'ants'i 'adahla 1éaht'oh 'et huwa. Mbene
la be zutlane, 'enne cha whuz un'a noheni toh
ubulhdzun. Ts'iyawh 'ilho yust'e za' ts'int'oh ‘et
huwa.

4 Lhghuzdilhts'i-un, ts'iyanne ba' hoont'oh,
'ink'ez whudizti'. Lhghu dilhts'ine whu'iz whe
dulili k'ut duhut'en-un, 'aw lhuhodohtsi' whe'
hoont'oh. 'Et hoonts'i mbe la 'uyoonne ts'ekoo
k'us 'uyoonne dune bulh ninta' ut'ihne, 'enne
Yak'usda buba nahutiyeh whe' hoont'oh.

>Nts'en'ala ndi yun dulhts'i-un huwahli. Ndaila
‘andit aht'i-i, 'on nus 'uyoo ka daoohtni junih. 'Et
huwa neMoodihti nja dutni,

“Aw nohghu toosya' ait'oh,
'ink'ez nohla doosnih ait'oh.”
6 'Inka nedzi ulhtus whé 'uzdooni',

neMoodihti 'en nela "'ut'en-un 'unt'oh. _
Dune danehulh'en ‘et hoonts'i
Ihts'unoolhjut.

aw

I

Lhelhts'un un'a hodulh'ehne, 'enne buk'une
'ooht'en junih

7 Yak'usda ba 'ilhunaoodulhne mbene la no-
htso whudilhdzulhne, 'enne bunaoolhnih. 'Enne
‘uhint'oh Yak'usda ooghuni be nohbulh yahalhduk.
Nts'en'a niz dak'ez ndi yun Kk'ut hudalhts'i' da'

bubulh ddhooja, 'et howu nuni noohzut. 'Enne
hiye 'alha’ 'unt'oh-i, i ook'un'a ne'ooht'en.

8Sizi Gri 'en hulhda' cha, 'ink'ez 'andit dzin cha,
'ink'ez 'ilhiz wheni, 'et za ndunt'oh.

9 Lhelhts'un un'a 'ink'ez hoontsi' hukw'un'a
dune hohodulh'eh, 'enne uboozdlhts'ai' 'ink'ez
buk'une''ooht'en junih. Ndaila lizwifne huya'alh-
1, '1'ants'i unli whe 'unt'oh. 'Et mbene la buk'un'a
'ut'enne, 'aw bula 'e'whudone' ait'oh. 'Et huwa ye
unzoo-i, 'i be whuz un'a nedzi diz'ai de, 'et de za
ts'ith'un 'uhoont'oh.

10 Wheni Sizi Gri ooba 'alha’ yint'ohne "uyoo
loodel ts'ut'i. 'Ink'ez ndai loodel neba K'inkat-i, 'i

ts'oo'alh huba' hoont'oh. 'Et hoonts'i mbene la
ndi yun k'ut nimbali cho oot'ah ne'ut'enne, 'aw

huyoo'alh ait'oh whuz un'a butl'alhuhoolts'ulh.

11 'Et lubret 'uk'enus dizti'-un khuna-i uzkai',
ndet la 'uk'enus whudizti'-un, lubeshi ba 'et whuz
dainikai. 'Et ndi khuna-i 00zi, dune whut'i-un, yoo
'az ts'e hidalhk'un.

12 'Et whuz un'a za Sizi keyoh whut'i whu-
nanistl'oo dati-un whan 'az ts'e 'et dzoh nuhuyul-
hdzut. 'Et whe dich'oh duduzkai', 'i be Yak'usda ba
'udun nenéninla.

13 'Et huwa ts'uwhut'i-un whan 'az ts'e, nts'e
la Sizi Gri 'unt'oh-un, 'et wheni cha 'et 'uts'oot'e’.
'Ink'ez nts'en'a whe yooya huyulhtsi-un, wheni
cha ts'uholhchoot.

14'Et ndi yun k'ut 'aw keyoh 'ilhiz 'uwhutat'elh-
un hooloh whe' hoont'oh. 'Et hoonts'i ndet keyoh
'ilhiz '"uwhutat'elh-un, 'et whuz de hdolts'ulh, 'et za
hukwa ts'itis'en.

15'Et huwa Sizi Griboozi' gha 'ahoolyiz Yak'usda
musi uzdoni'. 'Et whuz un'a Yak'usda uzdolhti'.



Hebrew K'uyalhdukne 13:16 xlviii Hebrew K'uyalhdukne 13:21

16 'Et hoonzoo-un 'uwhulh'en 'ink'ez ts'iyawh
‘alhgoh lhla 'aht'en, 'et khun whunaoodoolhnoh
junih, 'Et whuz un'a Yak'usda gha whut'aih-un,
ts'lyawh 'et tube hoont'i'.

17 Nohts6 whudilhdzulhne, 'enne buk'une'
'oohten 'ink'ez butl'da'’ dudoolhyeh. 'Enne
nohzul nohba yughundline 'uhint'oh 'et huwa.
'Ink'ez nts'en'a la nohba highunli, 'et whuz un'a
Yak'usda but nohba hutiyin. Soo ts'ih'un un'a
newhunah'aih, daht'en-un, 'et huwa ndunne

whutso whudilhdzulhne huhot'e’ whe Yak'usda
ba nohghu hoole' huba' hoont'oh. Khun te nohni

nohgha khunani hoodle' junih. 'Et ndaht'en de za,
‘et de za nohba hootazoo'.

Neba tenadoohdli

18 Ts'ih'un un'a t'ets'oninzun neyo ts'e oogha
t'ets'oninzun-i 'aw hoonli-unyaz hoontsi'-un
whughu hooloh. Whuz un'a za ts'uhootadtun
hukwa 'uzninzun. Whuz un'a neba tenadoohdli.

19 'Et 'on 'un cha nohts'u tédusdli, sba
tenadoohdli, 'et de la 'aho Yak'usda nohts'o
tl'anasoolhtelh.

Ye unzoo-i nohbulh 'Ooht'e’

20'Et 'awet Yak'usda 'en be nedzi ts'ih'un 'oot'e’
negha Gonin'ai-un, 'en neMoodihti Sizi Gri buzkai'
be neba nadilt'i'-i, 'et huwa yaidlane toh dunaidil-
hti. 'En 'usbai ghunli ncha-un "'unt'oh. 'Ink'ez ndi
:uslgai}‘;i be 'ilhiz wheni khuni neba lhaidinla-i whe
unt'oh.

21'Et Yak'usda soo ts'ih'un un'a lhadulyane no-
htilhtselh, 'et whuz un'a nohba tenadutisdli. 'Et
whe Yak'usda nts'en'a nohts'u hukwa' ninzun-un,
‘et ts'iyawh ooba 'uwhahla. 'Ink'ez ndai Yak'usda
Sizi Gribe 'et nohba 'uwhulh'en-un, 'et 'uhdonlade,

'et whunilhcho whe hootat'e'. 'En za 'ilhiz wheni
ooba ts'odolhti'. 'Et ndo honeh.

22'Et sulhutsinke, soo cho nohts'u tédusdlih ndi
khuni 'i be la nus nooht'i, 'i ts'iyawh soo cho
00z0lhts'ai' 'ink'ez nohba 'alha' 'oot'e'. 'Et hoonts'i
'‘aw lhat-un 'uk'elhuwhusgus.

23 Neulhutsin Timothy 'adin'ai-un 'awet tendnja
‘et t'‘ewhunoohzeh hukwa' nuszun. 'Et 'aho whu-
sandja de, 'en bulh nohts'atat'us.

24Nohtso whudilhdzulhne cha, 'ink'ez Yak'usda
ooch'e'ne, 'enne cha sba hadih buddéhni. Yun k'ut
Italy whut'enne, 'enne cha hadih nohuhutni.

25 Nohni ts'iyawh ndi Yak'usda ye unzoo-i no-

hbulh 'oot'e’ nohba hukwa' nuszun. 'Et ndo
honeh.



1

Yak'usda Ooghuni
New Testament in Carrier (CA:crx:Carrier)
copyright © 2011 Wycliffe Bible Translators, Inc.

Language: Carrier

Translation by: Wycliffe Bible Translators, Inc.

Carrier
crx

Canada
Copyright Information

© 2011, Wycliffe Bible Translators, Inc. All rights reserved.
This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.
You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.

Permissions beyond the scope of thislicense may be available if you contact
us with your request.
The New Testament

in Carrier

© 2011, Wycliffe Bible Translators, Inc. All

rights reserved.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.


http://www.wycliffe.org
http://www.ethnologue.org/language/crx
http://creativecommons.org/licenses/by-nc-nd/3.0/
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

li

Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2014-04-22

PDF generated using Haiola and XeLaTeX on 11 Nov 2022 from source files
dated 29 Jan 2022
6f908c0c-fba2-5da5-b9d2-a7770ec96862



	Hebrew K'uyalhdukne

